
USA KA MENSAHE GIKAN SA UNANG KAPANGULOHAN

MINAHAL NGA MGA HIGALA,
Si Jesukristo mao ang hingpit nga ehemplo sa pag-amuma alang niadtong nanginahanglan. Isip Iyang mga 
sumusunod, kita naningkamot sa paghigugma sa Dios ug sa atong mga silingan sa tibuok kalibotan. Ang Simbahan 
ni Jesukristo sa mga Santos sa Ulahing mga Adlaw naghinam-hinam sa pagpanalangin sa uban ug sa pagtabang 
niadtong nanginahanglan. Kita napanalanginan nga adunay abilidad, mga kapangohaan, ug kasaligan nga mga 
koneksiyon sa tibuok kalibotan sa pagtuman niining sagrado nga responsibilidad, nga kita naghunahuna nga usa 
ka malipayong pribilehiyo.
Kon kita nahigugma sa Dios uban sa atong tibuok kasingkasing, Siya magpabalik sa atong mga kasingkasing ngadto 
sa kaayohan sa uban sa usa ka matahom, mahiyason nga lugway sa panahon. Ang atong kalibotan napuno uban sa 
mga hagit sa panagbangi, kagutom, sakit, katalagman, kakabos, mga pandemya, ug mga kawad-on sa nag-unang 
tawhanong mga panginahanglan. Bisan unsa pa ang mahitabo, kita adunay hugot nga pagtuo ug pagsalig diha sa 
kaayo sa mga tawo.
Malipayon kami nga mopakigbahin niining tinuig nga report sa among trabaho sa pag-amuma alang sa mga anak sa 
Dios. Kami mapasalamaton nga moila sa dili hinakog nga serbisyo ug paghatag sa panahon, mga pundo, ug ubang mga 
kapangohaan sa mga miyembro sa Simbahan ug mga kahigalaan samtang kita nag-uban sa pag-amuma alang sa uban.
Samtang kita nagpadayon sa paghigugma ug paglig-on sa usag usa pinaagi sa serbisyo, gidapit namo ang tanan sa 
pag-uban kanato diha niini nga importanting buhat. 

Ang Unang Kapangulohan

Ibabaw: Si Presidente Russell M. Nelson uban sa iyang duha ka magtatambag, Dallin H. Oaks ug Henry B. Eyring.

SUMMARY SA MGA PANINGKAMOT

“Ang duha ka labing mahinungdanon nga mga sugo makagiya kanato: 
una, sa paghigugma sa Dios ug, ikaduha, sa paghigugma sa atong 
silingan. Kita nagpakita sa atong gugma pinaagi sa pagserbisyo.”

––PRESIDENTE RUSSELL M. NELSON, PRESIDENTE SA ANG SIMBAHAN NI JESUKRISTO SA MGA SANTOS SA ULAHING MGA ADLAW1

MAKATAWHANON NGA 
MGA PROYEKTO SA 2022

$1.02 bilyon

KA ORAS NGA GIBOLUNTARYO NASOD UG MGA TERITORYO 
NGA GISERBISYOHAN

3,692
NGA PAGGASTO

6,300,000 190

MGA PINANSIYAL NGA TABANG SA SIMBAHAN

Ang mga boluntaryo mitampo og sobra pa sa 

6.3 milyon ka oras 
nga serbisyo pinaagi sa:

	■ PAGSERBISYO DIHA SA MGA PASILIDAD SA SIMBAHAN, sama sa mga 
umahan, mga prutasan, pabrika sa delata nga pagkaon, mga tindahan sa 
Deseret Industries, ug daghan pa.

	■ MGA MISYON SA PAG-AMUMA ALANG NIADTONG 
NANGINAHANGLAN, naglakip sa boluntaryo nga serbisyo diha sa daghang 
mga nasod sa tibuok kalibotan.

	■ GIPASIUGDAHAN SA SIMBAHAN NGA MGA PROYEKTO SA SERBISYO 
SA KOMUNIDAD, naglakip sa pagpanglimpyo human sa natural nga mga 
kalamidad.

Agi og dugang, ang JustServe nagpasiugda og sobra sa130,511 ka boluntaryo nga mga 
proyekto (naglakip sa 16,285 ka bag-ong mga proyekto).

$1.02 bilyon
ang nagasto sa pagtabang niadtong nanginahanglan:
Mga Serbisyo nga Gitanyag og Una ngadto sa mga 
Miyembro sa Simbahan

	■ HALAD SA PUASA NGA TABANG, nga naghatag og temporaryo nga 
pinansiyal nga tabang ngadto niadtong nanginahanglan.

	■ ORDER SA MGA BISHOP ALANG SA MGA BUTANG, naglakip sa paghatag 
og pagkaon ug mga kagamitan gikan sa mga balay tipiganan sa mga bishop ug 
sa mga tindahan sa Deseret Industries ngadto niadtong nanginahanglan.

	■ MGA PAGPADAGAN SA SIMBAHAN, naglakip sa mga Serbisyo sa Pamilya 
nga pagpanambag, mga sentro sa pagpanarbaho, mga pasilidad sa mga 
umahan ug pagproseso sa mga pagkaon, ug Deseret Industries.

KInatibuk-ang mga Serbisyo nga Gitanyag
	■ MAKATAWHANON NGA MGA PROYEKTO, naglakip sa hinabang sa kalooy 
sa mga komunidad sa tibuok kalibotan.

	■ GI-DONAR NGA MGA KAGAMITAN, naglakip sa hinimo sa Simbahan nga 
mga butang nga ihatag ngadto sa mga komunidad pinaagi sa pundohanan sa 
pagkaon ug ubang mga ahensiya.

	■ GI-DONAR NGA SAPOT, naglakip sa gi-diskwento o walay bayad nga sapot 
nga ihatag ngadto sa Deseret Industries.

SA PAKLIT NGA PAGTAN-AW

JUSTSERVE
Plataporma sa Serbisyo sa Komunidad

69,115
Bag-ong tiggamit sa JustServe gi-rehistro

16,285
Bag-ong mga proyekto sa JustServe gihimo

TIBUOK KALIBOTAN NGA TABANG
Makatawhanon nga mga Pasiugda sa Tibuok Kalibotan

520
Mga proyekto sa seguridad sa pagkaon

156 
Mga proyekto alang sa limpyo nga tubig

54
Mga proyekto sa paglihok

42
Proyekto sa pag-amuma sa panan-aw

�483
Mga proyekto sa pagresponde sa emerhensiya

45
Mga proyekto sa pag-amuma sa inahan

PAGTUKOD OG PAGBAROG SA KINAUGALINGON NGA PANINGKAMOT
Mga Programa ug mga Serbisyo

439
Mga proyekto sa edukasyon

�525
Mga miting sa pagkaayo sa adiksiyon 
kada semana

106,261
Mga partisipante sa kurso nga pagbarog sa 
kinaugalingong paningkamot

9,186
Mga kaubanan sa Deseret Industries gialagaran

PAG-AMUMA ALANG NIADTONG NANGINAHANGLAN
Serbisyo sa mga Miyembro ug mga Misyonaryo

174
Mga proyekto sa pagresponde sa bakwit

11,030
Welfare ug Self Reliance nga mga 
misyonaryo

2022

Pag-amuma alang Niadtong 
Nanginahanglan

“Sa tibuok kalibotan, ang mga miyembro sa Ang Simbahan ni Jesukristo sa mga 
Santos sa Ulahing mga Adlaw nakakaplag og hingpit nga kalipay sa paghatag 
sa atong panahon, mga talento, ug mga kapangohaan sa pagtabang niadtong 
nanginahanglan––ilabi na kon kini dili sayon o komportable sa pagbuhat sa ingon. 
Kita mapasalamaton alang sa mga oportunidad nga mahimong mas maayong mga 
disipulo ni Jesukristo samtang kita nagpuyo sa Iyang ikaduhang dako nga sugo.”
—SISTER J. ANETTE DENNIS, UNANG MAGTATAMBAG SA KINATIBUK-ANG KAPANGULOHAN SA RELIEF SOCIETY

Atong Pasalig sa Paghatag
Serbisyo Sulod Diha sa Simbahan
Isip kabahin sa atong pakigsaad sa paghigugma sa Dios ug sa paghigugma 
sa atong mga silingan, ang mga miyembro sa Simbahan magpuasa sulod sa 
usa ka adlaw kada bulan ug madagayaon nga naghatag sa kantidad sa mga 
pagkaon nga wala makaon sa paghatag og kaayohan sa ubang mga miyembro 
nga nanginahanglan.
Agi og dugang, ang mga miyembro sa Simbahan nagtanyag sa ilang panahon, 
mga talento, mga kalooy, mga materyal ug pinansyal nga mga kapangohaan. 
Kini nga mga kontribusyon mga bahin sa “balay tipiganan sa Ginoo” nga mga 
kapangohaan sa pagtabang sa Iyang mga anak.
Isip mga miyembro sa Ang Simbahan ni Jesukristo sa mga Santos sa 
Ulahing mga Adlaw, ang pagpakita og gugma ngadto sa uban pinaagi sa 
pagpakigbahin og mga kapangohaan ug sa paghatag og serbisyo usa ka 
sukaranang bahin sa atong mga tinuohan––ug nahimo sukad sa unang mga 
panahon sa Simbahan. 
Ang Relief Society usa ka organisasyon sa mga kababayen-an nga gitugyanan 
sa pag-amuma alang sa mga indibidwal ug mga pamilya nga nagsinati og 
panginahanglan. Natukod sa 1842, ang organisasyon nakagiya og mga 
henerayon sa mga miyembro sa Simbahan samtang sila nagtrabaho sa 
pagpangalagad ngadto ni bisan kinsa nga nanginahanglan og tabang. Sa 2022, 
kini nga pagpahinungod ngadto sa kalooy gipasidunggan pinaagi sa usa ka 
adlaw nga mga proyekto sa serbisyo nga gikompleto sa tibuok, sa pagsaulog 
sa ika-180 nga anibersaryo sa Relief Society.
Alang sa mga miyembro sa Simbahan, kini nga serbisyo natural ug nahimo 
nga walay gipaabot nga pag-ila o ganti. Si Kym, usa ka miyembro sa 
Simbahan sa Germany, gisumada ang pagkaandam sa mga miyembro sa 
pagserbisyo, nag-ingon, “Ang balay tipiganan sa Ginoo mao ang mga tawo 
kinsa andam sa paghalad sa ilang panahon, mga talento, mga kahanas, 
o materyal nga mga kabuhian sa pagtabang sa uban … sa walay pagsapayan sa 
kaliwatan, relihiyon, o sitwasyon. Kini makapalumo nga mahimong kabahin 
sa balay tipiganan sa Ginoo.”2

Ang mga miyembro sa Ang Simbahan 
ni Jesukristo sa mga Santos sa Ulahing 
mga Adlaw nagtuo sa pagsunod 
sa duha ka dakong mga sugo sa 
Manluluwas: sa paghigugma sa Dios 
ug sa paghigugma sa atong silingan.

Ang pagpangalagad nagpasabot 
sa pagkat-on ug sa pag-alagad sa 
panginahanglan sa usa ka tawo. Agi og 
pagdugang sa pagpangalagad ngadto 
sa mga tawo diha sa atong lokal nga 
mga kongregasyon, kita mainampoong 
naningkamot og mga oportunidad 
sa pagserbisyo niadtong gawas sa 
atong relihiyon pinaagi sa serbisyo sa 
komunidad ug sa ubang mga proyekto.

Maninguha kita sa pagsunod sa 
ehemplo ni Jesukristo sa pag-amuma 
alang niadtong nanginahanglan––
walay pagsapayan sa dapit, 
kaliwatan, nasyonalidad, sekso, 
relihiyosong tinuohan, o politikanhong 
panagtipon––sa walay pagpaabot 
og balos.

Serbisyo ngadto sa Tanan
Sa miaging tuig, ang mga kongregasyon sa Simbahan sa Colombia mitukod 
ug mikolekta og mga donasyon alang sa Casa Hermana Helena Foundation. 
Kini nga mga donasyon mitugot sa batan-ong mga batang babaye kinsa 
giabanduna sa pagbati nga luwas ug gihigugma samtang sila mipahiangay 
ngadto sa ilang bag-ong mga kinabuhi.
Sa Pasipiko nga Area, ang mga Santos sa Ulahing mga Adlaw nagtipon sa 
pagsuporta sa ilang mga silingan human ang Tonga naigo sa linog, sa usa ka 
pagbuto sa bulkan, ug sa usa ka tsunami. Ang mga kongregasyon sa tibuok 
nga dapit nag-uban sa pagtrabaho uban sa ilang komunidad sa pagdonar ug 
pagkolekta og pagkaon, panapot, tubig, panglimpyo nga mga produkto, ug 
ekipo sa pagtabang sa mga tawo sa Tonga. Kini naglakip og 300 ka tonilada 
nga mga sangkap gikan sa Tahiti lamang.
Sa dihang usa ka grabeng bagyo sa niyebe mibiya og dinosenang mga 
hamtong ug mga bata sa Idaho didto sa Estados Unidos, ang lokal nga 
kongregasyon sa Simbahan miabli sa ilang meetinghouse. Kauban sa 
ilang komunidad, mihatag sila og init nga mga pagkaon ngadto sa mga 
magpapanaw ug nangolekta og mga donasyon sa mga dulaan, gatas sa 
nagsuso nga mga bata, ug ubang mga kinahanglanon sa pagtabang hangtod 
ang unos molabay ug mga dalan maablihan og balik.
Sa 2022, ang mga donasyon nga dugo sa mga miyembro sa Simbahan ngadto 
sa American Red Cross milabaw sa usa ka milyon nga yunit, miabot sa 
gibanabana og tulo ka milyon ka tawo. Sama nga mga kampanya og dugo gi-
organisar sa mga kongregasyon sa mga dapit sa tibuok kalibotan. 

“Ang makatawhanong buhat 
sa Simbahan mao gayod ang 
usa ka gasa. Kini mao ang 
produkto sa katingbanan, 
gipahinungod nga mga 
halad sa mga Santos, usa ka 
pagpakita sa atong gugma sa 
Dios ug sa Iyang mga anak.”
– – BISHOP L .  TODD BUDGE , 
IK A DUH A NG M AG TATA MBAG S A 
T IGDUM A L A NG BISHOPR IC 3 
 

Ibabaw: Ang mga kongregasyon diha sa dapit mipundok ug mihatag sa gikinahanglan nga mga butang sa pagtabang sa mga tawo sa Tonga.

Samtang daghang mga miyembro sa 
Simbahan nagserbisyo sulod sa ilang 
lokal nga mga komunidad, ang uban 
nagpili sa paghatag bisan dugang pa sa 
ilang oras ngadto sa makatawhanong 
trabaho. Daghang ulitawo ug dalaga 
naghatag og part-time nga tahas sa 
pangserbisyo nga misyonaryo, diin sila 
nag-organisar ug nag-apil sa serbisyo 
ug makatawhanong mga proyekto sulod 
sa ilang mga komunidad.

Minyo nga mga magtiayon mahimong 
mopili sa pagserbisyo isip full-time 
nga welfare ug self reliance nga mga 
misyonaryo. Kini nga mga magtiayon 
mogahin sa ilang panahon sa 
pagdumala sa makatawhanon nga 
mga proyekto diha sa ilang gi-assign 
nga dapit.

Ang full-time nga pangsangyaw 
[proselyting] nga mga misyonaryo 
nag-apil sa mga proyekto sa serbisyo 
isip kabahin sa ilang pangalagad––
bulag gikan sa ilang buhat sa pagtudlo 
mahitungod sa Manluluwas. Kini 
nga mga misyonaryo nagtabang 
nga may mga pasiugda nga tubag sa 
emerhensiya sa ilang pagbangon.

Mga Misyonaryo nga 
Nagserbisyo sa mga Miyembro 
sa Simbahan ug sa Komunidad
Mga Pasiugda nga Serbisyo
Gatosan ka mga misyonaryo sa tibuok kalibotan naghalad og daghang mga 
bulan sa ilang mga kinabuhi sa pagtabang sa pagtuman sa buhat sa pag-
amuma alang niadtong nanginahanglan.
Ang pipila, sama sa mga Thomas, nagtrabaho sa pagpadagan sama sa Mga 
Serbisyo sa Panarbaho nga nagtabang sa mga miyembro sa Simbahan sa 
pagtukod og pagbarog sa kinaugalingong paningkamot. Naghatag sila og 
pagtudlo sa interview, tabang sa pagsulat og resume, ug mga oportunidad 
sa networking ngadto niadtong nangita og trabaho. Ang uban nagserbisyo 
sa komunidad sa kinatibuk-an pinaagi sa pag-ila ug sa pagdumala og 
makatawhanong mga proyekto diha sa ilang gi-assign nga mga dapit. Si 
Elder Christensen, sama pananglitan, nakigtakdo sa panagtambayayong sa 
Simbahan uban sa Colori Vivi, usa ka kompaniya sa Italy nga naghatag og 
panahi sa sapot sa lalaki nga mga trabaho ug pagbansay alang sa mga inahan 
kinsa napahawa sa ilang mga panimalay.
Paghupay gikan sa Katalagman
Ang mga misyonaryo sa kasagaran gitawag sa pagtanyag sa ilang pagtabang 
sa mga emerhensiya ug ubang mga katalagman. Sa Poland, ang mga Footes 
(usa ka managtiayon nga misyonaryo sa makatawhanon nga pagserbisyo) 
mitabang sa pagpagaan sa mga palas-anon sa uban sa dihang sila 
nakamatikod nga daghang nabalhin nga mga tawo nangabot sa estasyonan 
sa tren naghakot og kargamento nga mga butang sulod sa bug-at nga mga 
shopping bag o mga dagkong backpack. Sa pagtabang, ang mga Footes 
misugod sa pagpanghatag og gi-donar nga mga maleta nga may ligid ngadto 
ni bisan kinsa nga nagkinahanglan niini. Usa niana ka higayon, ingon ka 
daghan sa 60 ka maleta ang nahatag sulod sa usa ka adlaw. 

Ibabaw: Duha ka misyonaryo nagserbisyo sa mga tawo sa Ghana, Kasadpang Africa [West Africa].

Ang mga misyonaryo mimaneho kutob sa unom ka oras gikan sa Canada 
ngadto sa usa ka gamay nga lungsod sa Minnesota diha sa Estados Unidos 
sa pagpakigtakdo sa mga paningkamot sa kahopayan human sa daghan nga 
mga baha. Sulod sa gidugayon nga usa ka bulan, ang mga misyonaryo ug ang 
ubang mga boluntaryo gikan sa rehiyon mitrabaho og 12- ngadto sa 14-ka 
oras sa adlaw nagbutang og mga sako sa balas tuyok sa mga panimalay ug 
mga negosyo nga naapektohan sa tibuok nga mga dapit. 
Kini nga mga ehemplo sa serbisyo gamay ra kaayo sa daghang gihimo sa mga 
misyonaryo sa matag tuig. Ang mao nga gagmay nga mga lihok matigom sa 
paghupay sa mga palas-anon ug pagpahiuli sa paglaom. 
“Kini nga trabaho makakapoy, sa pisikal ug emosyonal nga mga paagi,” 
miingon si Sister Foote. “Apan ikaw makakita sa kahayag nga modan-ag 
sa ilang mga mata uban sa nabag-ong paglaom. Kita makakita nga atong 
napagaan ang palas-anon sa usa ka tawo. Kining tanan mapuslanon kaayo.”4

Serbisyo sa Komunidad
Ang mga misyonaryo giawhag sa paggahin og 4–40 ka oras kada semana 
sa paghatag og serbisyo sa komunidad. Sama pananglitan, ang mga 
misyonaryo sa Ecuador miboluntaryo sa ilang panahon ug mga paningkamot 
sa paghawan sa mga ginuba gikan sa usa ka biniyaan nga luna aron sila 
makatabang sa pagtukod dayon ug usa ka kapilya sa Katoliko. Sa higayon nga 
kini mahuman, ang mga misyonaryo nagplano sa pagtanyag og walay bayad 
nga mga klase sa Iningles didto kada semana alang sa lokal nga komunidad.

“Karon mao ang panahon 
nga kita makapanalangin 
sa uban ug ‘ipataas ang 
mga kamot sa nawad-an og 
paglaom.”’
— PR ESIDENTE RUS SELL M. NEL SON 5

Ibabaw: Mga misyonaryo nagtabang sa pag-andam sa pagkaon atol sa usa ka proyekto sa serbisyo sa Honkong. 



12

Ang kahimtang sa mga tawo kinsa 
napahawa gikan sa ilang mga 
panimalay duol sa atong mga 
kasingkasing. Kita naningkamot sa 
pagsunod sa panudlo ni Kristo sa 
pag-abi-abi sa langyaw––pinaagi sa 
mga proyekto sa pagtabang ug pinaagi 
sa serbisyo ug kalooy sa atong mga 
miyembro.

Sa sayong bahin sa atong kasaysayan, 
ang mga miyembro saSimbahan 
gibalik-balik sa pag-abog gikan sa ilang 
mga panimalay tungod sa pagkadili 
motugot sa relihiyon. Kini nga “kabilin 
sa bakwit” maoy lain nga rason kon 
nganong daghan nga mga miyembro sa 
Simbahan karon mibati nga napugos sa 
paghatag og bisan unsa nga tabang nga 
sila makahimo sa pagtabang sa mga 
tawo nga nangita og dangpanan.

Nagtanyag og Dangpanan
SA 2022 ang kalibotan nakakita og mahinuklugong pagtaas diha sa 
gidaghanaon sa mga tawo nga napahawa gikan sa ilang mga panimalay 
pinaagi sa natural nga mga katalagman ug armadong panag-away. Agi og 
dugang sa mahinungdanon nga pinansiyal nga mga donasyon ngadto sa mga 
programa sa pagtabang sa mga bakwit, ang mga miyembro sa Simbahan 
nakigtrabaho sulod sa ilang mga komunidad sa pagsuporta niadtong kinsa 
napapahawa. “Ang gugma ug tinguha sa pagtabang hilabihan ka nanobra nga 
tan-awon,” miingon si Julia, usa ka miyembro sa Simbahan sa Austria. “Ang 
mga kasingkasing sa mga tawo mas nagkasuod ngadto sa usag usa.”6

Lokal nga Tabang
Sa tibuok kalibotan, ang mga Santos sa Ulahing mga Adlaw miboluntaryo 
sa lokal nga mga kapoy-an ug nakigtrabaho kauban sa uban diha sa mga 
komunidad sa pagdonar, pagkolekta, pagpili, pagputos, ug pagdala sa 
gikinahanglan kaayo nga pagkaon, sapot, gamit sa panglimpyo sa lawas, 
medikal nga mga sangkap, ug uban nga mga kinahanglanon. Kini nga mga 
donasyon mitabang sa mga tawo kinsa napahawa human sa panag-away sa 
Europe ug Africa, mga linog ug tropikal nga mga bagyo diha sa Caribbean 
ug Pasipiko, paglunop sa Asia ug sa Taliwalang Silangan, ug daghan pa. Sa 
Canada, ang mga miyembro sa Simbahan mihatag og usa ka kinaraan nga 
Ukrainian nga panihapon alang sa komunidad, nangitag mga pundo sa salapi 
alang sa mga paningkamot sa kahupayan sa bakwit.
Emosyonal nga Tabang
Ang emosyonal nga tabang, nailhan usab isip psycological nga unang 
tabang, usa ka malisod nga suporta alang sa mga tawo kinsa nakasinati 
og usa ka krisis. Sa 2022, si Antonio, usa ka miyembro sa Simbahan sa 
Portugal, nagserbisyo diha sa iyang lokal nga sentro sa pagpanawat og 
bakwit. Isip kabahin sa iyang serbisyo, nadawat ni Antonio ang pagbansay 
sa psychological nga pang-unang tabang [first aid]. Kadto nga pagbansay 
mitudlo ni Antonio kon unsaon sa pagpakita og kalooy ug pagkonektar sa 
mga indibidwal nga iyang gi-alagaran. Samtang siya naminaw ngadto sa uban 
nga nagpahayag sa ilang mga pagbati, gibati niya nga andam sa pakigbahin 
sa gibati, pagtanyag og paglaom ug pagsugyot og mga estratehiya sa 
pagsagubang.

Ibabaw: Samtang nagserbisyo sa Huddersfield England Stake Relief Society isip prsidente, si Alison Boome (sentro) 
nagboluntaryo sa pagtabang sa mga pamilya nga gipapahawa sa Dunkirk, France, sa 2016. Litrato sa maayong 
kabubut-on sa Huddersfield England Stake, sa maayong kabubut-on sa Church News.

“Ang Simbahan ni Jesukristo 
sa mga Santos sa Ulahing 
mga Adlaw usa sa labing 
sinaligan ug dugay na 
nga mga kauban sa 
USA alang sa UNHCR. 
Mag-uban magpadayon 
kita sa pagpahiuli sa 
paglaom, kahilwasan, ug 
dignidad ngadto sa labaw 
sa 100 ka milyon ka mga 
indibidwal nga gipugos sa 
pagpapahawa gikan sa ilang 
mga panimalay tungod sa 
pagpanggukod, panag-away, 
o kapintas.” 
— L ACE Y S TONE ,  
DIR EK TOR S A MG A 
PA N AG TA MB AYAYONG ,  
US A A L A NG S A UNHCR

Ibabaw: Usa ka pamilya nga Ukrainian nga nakakaplag og kapoy-an sa laing nasod sa Europe.

Tubag sa Europa
Human sa pagsugod sa armado nga panag-away sa Ukraine, ang mga 
miyembro sa Simbahan sa Europa mipakita sa ilang pasalig sa pagserbisyo 
sa uban. Nag-organisar sila og liboan ka mga katre––kadaghanan sulod sa 
ilang kaugalingon nga mga panimalay––alang niadtong napapahawa pinaagi 
sa panag-away. Ang Simbahan nakigtrabaho og maayo sa mga organisasyon 
sa pagtabang sa bakwit sama sa United Nations High Commissioneer 
for Refugees (UNHCR) ug sa Jesuit Refugee Services sa pagkonektar sa 
napapahawa nga mga indibidwal ngadto sa mga serbisyo sa pag sulbad sa 
ilang dinalian nga mga panginahanglan. Sa Europe, ang bag-ong nangabot 
nga mga Ukrainian nakahimo sa pagkonektar sa lokal nga mga ahensiya 
sa gobyerno alang sa tabang, salamat sa mga miyembro sa Simbahan kinsa 
makasulti sa ilang pinulongan.
Ang mga misyonaryo usab miapil sa paghatag og kahopayan ngadto sa 
napapahawa nga mga indibidwal sa tibuok kalibotan. Ang mga misyonaryo 
miboluntaryo sa mga sentro sa pagdawat didto sa Poland, Hungary, ug 
Romania, nagtanyag og pagtabang sa pinulongan, paglimpyo sa mga 
pasilidad, pagdalit sa pagkaon, ug sa pagpili sa mga donasyon. Sa Germany, 
ang mga misyonaryo gikatag ngadto sa mga estasyonan sa tren, diin sila 
nagdala og mga karatola nagpakita sa mga pinulongan nga ilang gisulti ug 
ang tabang nga sila makahatag.
“Kini natural,” miingon si Sylwia, usa ka miyembro sa Simbahan sa Poland. 
“Kon ikaw makakita og mga tawo kinsa nagkinahanglan og tabang, imong 
tabangan. … Dili kini igsapayan kon ikaw usa ka miyembro sa Simbahan 
o dili. Ang [Langitnong Amahan] nahigugma sa tanang mga tawo.”7 

Ang mga kabatan-onan mas konektado 
ug nahibalo kon unsa ang nahitabo 
sa kalibotan kay sa kaniadto, ug sila 
gustong motabang. Ang kabataan ug 
kabatan-onan sa Simbahan aktibong 
nag-apil sa serbisyo sulod sa ilang 
mga komunidad sa tibuok kalibotan. 
Ang mga lider sa Simbahan naggiya sa 
ilang lokal nga grupo sa mga kabatan-
onan samtang ang mga kabataan ug 
kabatan-onan nagplano ug nag-apil sa 
mga proyekto sa pagserbisyo.

Ang mga kabataan ug kabatan-
onan giawhag sa pagpangita og mga 
oportunidad sa serbisyo sa ilang 
kaugalingon pinaagi sa pag-ampo 
alang sa pagdasig. Kini nga mga 
kalihokan nagpasabot sa pagtabang 
sa mga kabataan ug kabatan-onan 
sa Simbahan nga magtubo nga mas 
mahisama sa Manluluwas.

Ang tanan nga mga anak sa 
Dios nadan-agan sa pag-
alagad Kaniya ug sa usag 
usa sa labing maayo sa ilang 
kahibalo ug abilidad.”
— PR ESIDENTE DA LLIN H. OA K S  
Unang Magtatambag sa Unang 
Kapangulohan9

Kabataan ug Kabatan-onan  
nga Naglihok
SA 2022 ang mga kabatan-onan sa Simbahan sa tibuok kalibotan miorganisar 
ug miapil sa daghang mga proyekto sa pagtabang sa ilang isigkatawo.

SA ETHIOPIA, 70 ka batan-ong mga lalaki ug mga babaye migahin og unom 
ka semana sa pagtanom og mga bungangkahoy sa pagpakaon sa mga tawo 
nga nagkinahanglan diha sulod sa ilang komunidad. Si Hana, usa sa mga 
batan-ong babaye kinsa mitabang sa proyekto, miingon, “Kini mahitungod sa 
Dios, pag-alagad, ug panaghigugmaay. Dili gayod nako makalimtan kini nga 
kasinatian.”8

SA ITALY, mga kabatan-onan nag-edad og 14 ngadto sa 30 mibiyahe sa 
tibuok siyudad sa Milan, nag-apud-apod og mga lista sa mga materyal nga 
gikinahanglan sa pagtabang sa Ukrainian nga mga bakwit. Kini midangat 
ngadto sa donasyon sa igo nga mga butang gikan sa komunidad sa pagpuno 
og 551 ka mga kahon, nga dayon giputos ug giandam sa mga kabatan-onan.

SA ESTADOS UNIDOS gagmay nga mga bata ug ang ilang mga pamilya 
mipundok sa paglimpyo sa mga menteryo libot sa Massachusetts. Tulo niini 
ka mga bata milimpyo sa mga lubong buyon sa ilang apohan nga lalaki, 
kinsa mipakigbahin nga ang kasinatian mitabang kaniya sa paglig-on sa iyang 
relasyon uban kanila samtang sila mitrabaho ug nagsulti mahitungod sa ilang 
mga katigulangan.

SA FIJI, 60 ka batan-ong mga lalaki ug mga babaye sa Simbahan miserbisyo sa 
ilang lokal nga komunidad pinaagi sa pagpintal og balik sa Josaia Methodist 
Church diha sa balangay sa Lomanikoro. Migahin sila og unom ka oras 
paglimpyo ug pagpintal sa mga bongbong sa gambalay, nga nagsilbi isip usa 
ka santwaryo sa kapin sa 200 ka indibidwal.

JustServe [SerbisyoLamang]

Ang “JustServe labaw kay sa usa ka programa o usa ka website, kini usa ka kalihokan 
ug usa ka paagi nga kita makapuyo sa atong mga pakigsaad. Daghang mga miyembro 
nga gustong moserbisyo diha sa ilang mga komunidad, apan sila mahimong wala 
mahibalo kon unsaon nga sila makasugod. Naggamit sa JustServe makakaplag sila og 
mga oportunidad sa pagserbisyo nga mobagay sa ilang mga interes ug bakante nga 
panahon. Ang JustServe nagtanyag sa mga tawo og direksyon ug nagtabang kanila sa 
pagkonektar ngadto sa mga proyekto sa serbisyo nga mopanalangin ug molig-on sa 
ilang mga komunidad.”
––BISHOP GERALD CAUSEÉ, TIGDUMALANG BISHOP10

JustServe Kon Hain Kamo 
	▪ �Anaa ang JustServe sa 14 ka mga nasod
	▪ 69,115 ang bag-ong narehistro nga mga tiggamit 

sa 2022
	▪ 14,061 ang total mga organisasyon nga girepresentar

AGIG DUGANG NGADTO SA SERBISYO naghinatagay 
sila, ang mga miyembro sa Simbahan naningkamot sa 
pag-apil sa uban nga serbisyo sa tibuok nila nga mga 
komunidad. Miapil sila uban sa mga tawo nga adunay 
tanan nga mga kaagi sa pagsulbad og lokal nga mga 
problema ug naglugway og kamot sa panaghigalaay.
Sa pagtabang nga matuman kini nga tumong, ang 
Simbahan nagpadagan sa JustServe isip online nga 
plataporma sa serbisyo sa komunidad, diin ang mga 
indibidwal makakonektar uban sa lokal nga mga 
proyekto sa ilang dapit. Pinaagi sa JustServe, ang 
mga boluntaryo makakaplag sa personal ug layo nga 
oportunidad sa serbisyo, ug ang mga organisasyon 
makakuha sa tabang nga kini nagkinahanglan sa 
pagtuman sa ilang mga tumong sa serbisyo.
Ang JustServe nag-awhag og pagtinabangay ug pag-
apil sa komunidad sa lokal nga mga proyekto. Ang 
mga indibidwal sa tanang kongregasyon––o walay 
kongregasyon––magtinabangay, magsalig sa usag usa, 
ug, labing importante, magpalambo og gugma alang sa 
usag usa samtang sila nag-alagad.
Sa panahon sa 2022, 16,285 nga proyekto gidugang 
ngadto sa plataporma, ug daghang mga tawo 
nagtinabangay sa pagtuman og importanting trabaho 
sa ilang mga komunidad. Pinaagi sa JustServe, nadawat 
ni James ang mahinungdanong mga butang nga 
gikinahanglan alang sa New Kiskeya Christian School sa 

Haiti, diin siya nagserbisyo isip superintendente. Usa ka 
grupo sa mga boluntaryo sa San Bernardino, California, 
migamit sa JustServe sa pagkolekta og mga donasyon sa 
mga libro, mga microscope, mga modelo sa kalabera sa 
tawo ug sa solar system, ug daghan pa. Gibati ni James 
nga kini usa ka tubag sa iyang pag-ampo, ingon nga siya 
walay ideya kon unsaon niya sa pagpalit sa gikihanaglan 
nga mga butang alang sa iyang mga estudyante hangtod 
nadawat niya ang usa ka tawag gikan sa mga boluntaryo 
sa JustServe.
Nakigtakdo si Susan og usa ka proyekto sa JustServe 
sa iyang komunidad sa Idaho Falls, diin ang mga 
boluntaryo (lakip sa daghang mga bata) misulat og 
valentines alang sa senyor nga mga residente sa lokal 
nga sentro nga puy-anan. Samtang gihatod ni Susan 
kining 5,050 nga valentines, nakapalambo siya og usa 
ka panaghigalaay ni Bonny, kinsa mihilak sa dihang 
gitunolan siya og usa ka valentine ug usa ka pink nga 
rosas.
Sa Germany, lokal nga mga miyembro sa Simbahan 
sa Frankfurt ug Friedrichsdorf mi-organisar og usa ka 
proyekto alang sa Ukrainian nga mga bakwit diha sa 
dapit. Baynte ka hamtong nga mga babaye miabot nga 
nag-uban sa pagpintal sa muwebles alang sa Caritas 
Homeless Shelter sa Frankfurt, nga nagserbisyo og 
daghang pamilya nga milagiw sa panag-away sa Ukraine. 
Mihukom sila sa pagpintal sa muwebles og mas hayag 
nga mga kolor sa pagtabang og pagpahayag sa puy-
anan ug pagbayaw sa mga espiritu sa mga pamilya nga 
nagsinati og usa ka malisod nga panahon. Ang proyekto 
nagtugot sa hamtong nga mga babaye sa paghimo og 
mga panaghigalaay uban sa mga pamilya ug sa pagdala 
kanila og pipila ka mga paglaom atol sa krisis.

Ibabaw: Usa ka manunukod og antepara nagbutang og usa ka paresan sa mga antepara human sa usa ka walay bayad nga pagsusi sa mata didto sa Houston, Texas.

PAGKAPLAG OG HINGPIT NGA KALIPAY PINAAGI SA SERBISYO
Human si Patti nahiling nga adunay talagsaong kanser, 
mibisita siya sa JustServe nga website sa pagpangita 
og proyekto nga iyang mabuhat sa panahon sa 
iyang dugay nga mga pagmaniho ngadto ug gikan sa 
iyang pagpatambal sa kanser. Napili niya ang usa ka 
proyekto sa pagtahi og mga punda alang sa Festival 
of Trees––usa ka pagpangita og kwarta sa paghatag 
og kaayohan sa mga batang pasyente sa Primary 
Children’s Hospital sa Salt Lake City.

Samtang si Patti nagserbisyo, misugod siya sa 
pagtukod og kutay sa mga isigka-boluntaryo kinsa 
naghinam-hinam sa pagtabang, nagdugang sa 
pagpadako sa iyang impluwensya alang sa kaayohan. 
Sa wala pa siya mamatay sa Enero 2022, namulong si 
Patti kabahin sa hingpit nga kalipay nga iyang nadawat 
gumikan sa pagserbisyo, nag-ingon, “Ako mobiya uban 
ang dakong hingpit nga kalipay ug pasalamat.”11

Ibabaw: Usa ka lalaki nagtrabaho diha sa pag-ayo og mga bisekleta sa Hongkong.

Diin mahimo, ikaw makahimo sa 
pag-apil sa mga proyekto sa serbisyo 
sa imong komunidad pinaagi sa 
pagdownload sa JustServe nga app 
gamit sa code diha sa tuo.

“ Sa mga panahon sa mas 
nagkadako nga pagkabahin 
… ang pagkamaukiton 
mahitungod sa ug pagsabot 
sa mga panan-awon sa 
pagtuo sa atong mga silingan 
o pagka-espirituhanon 
nagtugot kanato nga 
mahimong mas maayong 
mga silingan.”
— LEN GIER ACH  
Edmonton Interfaith Centre for Education 
and Action12

Panagtambayayong sa 
Lainlaing mga Relihiyon 

	▪ 554 ka proyekto uban sa mga organisasyon sa lainlaing mga relihiyon sa  
US/Canada

	▪ 225 ka proyekto uban sa internasyonal nga mga organisasyon sa lainlaing 
mga relihiyon

JUSTSERVE naghatag og oportunidad alang sa mga komunidad sa 
nagkalainlaing mga tawo sa pagpundok ug pag-alagad sa usag usa. Mga 
miyembro sa bisan unsa nga tradisyon sa pagtuo adunay oportunidad sa 
paggamit sa plataporma sa pag-apil diha o sa pag-organisar og mga proyekto.

SA OREGON sama pananglitan, gikonektar sa JustServe ang lokal nga 
kongregasyon sa Mga Santos sa Ulahing mga Adlaw uban sa daghang grupo 
sa pagtuo diha sa dapit––lakip ang Bilal Masjid Mosque. Kini nga grupo 
naghiusa sa pag-organisar og usa ka adlaw nga pagpanglimpyo sa basura, 
pagtabang sa pagpanindot sa siyudad human sa daghang mga higayon sa 
bandalismo. Mga indibidwal sa tanan nga mga kongregasyon nakahimo sa 
pag-alagad og dungan ug sa pagporma og bag-ong mga panaghigalaay nga 
modangat ngadto sa umaabot nga mga panagtambayayong.

SA CALIFORNIA unom ka nagkalainlaing mga pagtuo ug usa ka lokal nga 
dili mangganansya, nga James Storehouse, miapil uban sa Mga Santos sa 
Ulahing mga Adlaw sa pagkolekta og kapin sa 200 ka mga sinina, uban ang 
mga sapatos, mga sweater, mga sayal, mga business jacket ug make up––dili 
paghisgot sa gatosan nga sinulat nga mugbong mga sulat sa pagdasig. Kini 
nga mga item gi-donar sa paghatag og kaayohan sa batan-ong mga babaye 
sa balay amumahan, nagsiguro nga sila adunay panapot alang sa umaabot 
nga mga sayaw sa eskwelahan ug mga interbyu sa panarbaho. Ang mga 
boluntaryo mihimo og usa ka panghitabo nga “Beautiful You” diin ang mga 
batan-ong mga babaye makabansay og mga kahanas sa interbyu ug makahimo 
og mga koneksiyon uban sa mga sakop sa komunidad.

UG SA UTAH mga babaye gikan sa Episcopal Church of the Resurrection, 
St. Olaf Catholic Church, Bountiful Commutnity Church, ug ang lokal nga 
kongregasyon sa Mga Santos sa Ulahing mga Adlaw nag-abot sa pag-apil sa 
ilang tinuig nga Women of Faith Service Project. Sulod sa 45 minutos, ang 
mga boluntaryo mipuno sa tibuok trak og mga sudlanan sa mga hinimong 
mga butang, mga habol, sudlanan sa panlimpyo sa lawas, ug ubang mga 
butang alang sa mga sakop sa komunidad.

Ibabaw: Diha sa lainlaing relihiyon nga adlaw 
sa pagpunit sa mga basura sa Portland, Oregon, 
ang mga boluntaryo nagkuyog sa pag-anha sa 
pagkolekta tali sa 500 ug 600 ka libra sa basura.

Tibuok Kalibotan nga Tabang

“Ang bililhon nga pakigtambayayong sa CARE uban sa Ang Simbahan ni Jesukristo 
sa mga Santos sa Ulahing mga Adlaw nagsiguro nga kita makahimo sa pagpadayon 
sa paghulip sa malisod nga mga kal-ang ug sa pagtubag sa mga panginahanglan sa 
mga nagkalisod nga mga komunidad sa nahimong lain nga malisod kaayo nga tuig. 
Mapasalamaton kita alang sa mga miyembro sa Ang Simbahan ni Jesukristo sa mga 
Santos sa Ulahing mga Adlaw kinsa nanghatag og daghan sa pagdala og tabang ug 
paglaom ngadto sa uban dinhi niini nga kalibotan.”
—MICHELLE NUNN, CARE USA PRESIDENT UG CEO

Mga Pasiugda sa Tibuok Kalibotan
	▪ Mga proyekto nga nahuman sa 157 ka nasod ug mga 

teritoryo sa tibuok kalibotan
	▪ Nakigtambayayong sa ubang 2,629 ka mga 

organisasyon sa 2022
	▪ 46 ka nutrisyon sa pagkabata nga mga proyekto nga 

gipundohan
	▪ Gipundohan nga 6 ka dagkong mga proyekto sa 

pagbakuna sa tibuok kalibotan

KAMI NAGTUO nga ang tanan kinahanglan nga adunay 
paagi nga mahatagan og masustansya nga pagkaon, 
limpyong tubig, maayong edukasyon, ug amuma 
sa panglawas. Daghang mga solusyon ngadto niini 
nga mga isyu gipatumong sa mga tigpasiugda nga 
gidesinyo ug gidumala sa Simbahan sa nagkalainlaing 
administratibong mga dapit sa tibuok kalibotan. 
Agig dugang, ang Simbahan nagbuhat usab  og pinili 
nga mga pasiugda sa tibuok kalibotan kada tuig. 
Nakigtrabaho sa ubang mga organisasyon sa 2022, 
kita mipunting sa pagtubag sa mahagiton nga mga 
isyu sama sa naglaygay nga mga sakit, mga babag sa 
edukasyon, mga panginahanglan sa napapahawa nga 
mga tawo, ug daghang uban pa. Kini nga mga pasiugda 
mipunting sa pagtukod og malungtarong mga solusyon 
nga nagpalambo og pagbarog sa kinaugalingong 
paningkamot ug dignidad alang sa tanan. 
Usa sa maong gipunting sa 2022 mao ang nutrisyon 
sa bata. Sa pagtubag niini nga malisod nga 
panginahanglan, ang Simbahan mihatag og $32 milyon 

nga donasyon––ang labing dako nga usa ka higayon 
nga kontribusyon niini ngadto sa makatawhanong 
organisasyon––ngadto sa United Nations World Food 
Programme. Sa pagdugang, $5 milyon nga donasyon 
gihatag ngadto sa United Nations International 
Children’s Emergency Fund (UNICEF) sa pagsuporta 
sa “Walay Panahon nga Usikan” tibuok kalibotan 
nga kampanya sa nutrisyon. Kining gitipon nga mga 
kontribusyon motabang og duol sa duha ka milyon 
nga mga indibidwal sa tibuok dinosenang mga nasud. 
Magpadayon kita sa pakigtambayayong sa ubang mga 
organisasyon sa paghatag og edukasyon ug pagpundo 
sa pagtabang sa mga ginikanan pag-ila sa mga timaan 
sa malnutrisyon ug sa pag-angkon og paagi sa pagduol 
ngadto sa gikinahanglang amuma sa panglawas.
Mga miyembro sa Simbahan sa Pilipinas, Guatemala, 
Zimbabwe, Madagascar, ug Mozambique nakigbuligay 
uban sa mga health worker sa komunidad ug mga 
organisasyong sibiko sa pag-eksamen sa kabataan alang 
sa mga timaan sa malnutrisyon. Nakigtrabaho usab sila 
uban sa mga pamilya sa pagpalambo og mga solusyon 
alang sa daghang mga hinungdan sa malnutrisyon. Kini 
naglakip sa mga kampanya sa pagpahibalo, mga klase 
sa pagluto, paagi sa pagkuha og masustansya nga mga 
pagkaon, ug mga serbisyo klinikal sama sa pagbakuna 
ug pagtambal nga mawala ang bitok.
Sa 2022, ang Simbahan mikompleto sa ikaunom nga tuig 
sa pyesta opisyal nga pasiugda, Light the World. Sa 23 ka 
siyudad sa tibuok Estados Unidos, ang mga lumulupyo 
sa komunidad nagpalambo sa mga kinabuhi niadtong 
nanginahanglan sa tibuok kalibotan pinaagi sa pagdonar 
ngadto sa manghatag nga mga makina sa Simbahan. 
Tungod kay ang Simbahan mibayad sa mga gastos sa 
pagpadagan sa mga makina, mga organisasyon sa kalooy 
nakahimo sa pagdawat sa matag sentimos nga gi-donar 
ngadto sa ilang makatawhanon nga mga paningkamot.
Niini nga tuig, ang mga donasyon sa mga miyembro ug 
mga higala sa Light the World mihatag og mga pagkaon, 
panapot alang sa mga bata, mga bakuna sa polio, mga 
manok sa pagtabang sa nakigbisog nga mga pamilya, 

Ang makasaysayanong $32 milyon nga 
gihatag [grant] niini nga tuig ngadto sa 
World Food Program USA … naghulagway 
kon giunsa sa Simbahan ug sa mga 
miyembro niini pagpuyo ang ilang hugot 
nga pagtuo kada adlaw ug sa paghupot  sa 
labing taas nga pasalig ngadto serbisyo. 
Ang pagkamanggihatagon sa Simbahan 
nakapahimo kanato sa pagtabang og 
minilyon ka mga pamilya, naghatag 
kanila og kalig-on ug paglaom alang sa 
usa ka mas maayo nga kaugmaon.” 
— B A R RON SEG A R  
World Food Program USA Prsidente ug CEO

NAGKAT-ON OG KINABUHI DIHA SA USA KA 
BAG-ONG NASUD
Sa dihang si Ayibu sais anyos pa lamang, siya ug 
ang iyang mga ginikanan gipugos sa pagpalayas 
sa Habagatang Sudan nga wala gawas sa mga 
sapot nga ilang gisul-ob. Sa kadugayan, nakakita 
sila og kadangpan didto sa Biringi, Democratic 
Republic sa Congo.
Ang UNICEF nga Learning for Life Program, nga 
may pundo gikan sa Ang Simbahan ni Jesukristo 
sa mga Santos sa Ulahing mga Adlaw, nakahimo 
sa paghatag sa mga magtutudlo ni Ayibu og 
pagbansay sa sikolohiya nga pag-amuma ug 
pagdumala sa panagbangi. Mihimo kini kanila 
nga maayong pagkaandam sa pagtabang 
kaniya nga mahiusa ngadto sa iyang bag-ong 
eskwelahan. Si Ayibu karon nag-ingon nga siya 
nagplano nga mahimong usa ka doktor usa ka 
adlaw niana aron siya makatabang sa uban kinsa 
nakalayas sa ilang nasud.

mga sudlanan nga may panglimpyo sa babaye, ug 
dugang pa. Mga tawo gikan sa tibuok kalibotan miamot, 
nga may total nga donasyon nga milapas og mga milyon.
Lain nga gitotukan sa 2022 mao ang pagpalambo sa 
amuma sa panglawas sa tibuok kalibotan. Ang American 
Red Cross nakabaton og bag-ong mga makina alang 
sa pagkolekta ug paggalam sa mga platelet sa dugo 
pinaagi sa $5.1 milyon nga donasyon sa Simbahan. 
Ang pagsiksik sa sakit nga napanunod, grabe nga 
anemia, panghupong, panakit sa kalawasan [sickle cell] 
importante kaayo sa pagtabang og kunhod niini nga 
kondisyon, nga dili bagay ang epekto sa mga miyembro 
sa komunidad nga kaliwat og Aprikano. Kini nga 
proyekto gitumong sa pagkab-ot og daghan pa nga mga 
sakop sa Itom nga komunidad pinaagi sa pagdapit kanila 
sa pag-apil isip mga tighatag og dugo sa nagpadayon 
nga mga pagtuon sa pagwagtang niini nga sakit.

Ibabaw: Duha ka gagmay nga bata sa Habagatang Sudan malipayong nanambong sa ilang bag-ong eskwelahan.

Africa ug ang Tunga-tungang Silangan
	▪ 94 ka proyekto sa seguridad sa pagkaon
	▪ Limpyo nga tubig gitagana alang sa 626, 475 ka tawo
	▪ 4,785 ka wheelchair gidonar

NAGLANGKOB OG MINILYON NGA MGA MILYA 
KWADRADO ang Africa ug ang Tunga-tunga nga 
Silangan mga nindot ug madasigon sa paagi sa ilang 
kinabuhi. Hinoon, sa pipila ka mga rehiyon, sibil 
nga panagbangi naggiya ngadto sa taas nga antas sa 
pagkapahawa.
Daghan sa Africa ug sa Tunga-tunga nga Silangan 
nakigbisog sa pagpangita og makahuluganong 
panarbaho––kasagaran tungod sa kakulang sa paagi sa 
pagpangita og mga trabaho, edukasyon, ug pagbansay. 
Ang uban nakigbisog sa pagpangita og panarbaho 
tungod sa ilang kahimtang isip mga napapahawa nga 
mga tawo. Sa ubang dapit, ang walay trabaho taas nga 
mikabat og 60% nga miresulta sa pagtaas sa mga antas sa 
kapobri ug gutom. Kini nga mga hinungdan gipasamot 
pinaagi sa ka kusog og panakod sa Covid-19, lockdown 
nga mga paagi, ug kakulang sa mga sangkap.
Sa 2022, atong gitrabaho ang pagtubag niini nga mga 
isyu uban ang pagpunting sa magpadayon og dugay 
nga panahon nga mga solusyon. Takos ilhon nga mga 
kontribusyon naglakip sa donasyon ngadto sa Rural 
Enterpreneur Access Project, nagtabang og kapin sa 
7,000 ka babaye ug mga bata sa Kenya sa pagpahimulos 
og mas dakong seguridad ug kahilwasan. Ug uban 
sa donasyon sa Simbahan ngadto sa World Food 
Programme, ang pagtabang sa nutrisyon ug pagkaon 
nahatag ngadto sa 1.6 milyon ka mga tawo sa siyam ka 
mga nasud, lakip sa Ethiopia, amihanang-silangang 
Nigeria, Somalia, Habagatang Sudan, ug Yemen.
Ato usab nga giuna ang limpyo nga tubig ug mga 
proyekto sa sanitasyon, nakigtrabaho uban sa Water Aid, 
Water for People, ug ubang inila nga mga organisasyon 
sa pagpahiuli sa mga sistema sa tubig, pagkalot og 
mga lawom igo nga gilapdon nga mga lungag, ug sa 
pagtukod ug pagpalawom sa mga kuhaanan og tubig sa 
mga dapit nga naapektohan sa huwaw. Pinaagi niini nga 

mga paningkamot, labaw sa 626,475 ka tawo sa tibuok 
Africa ug Tunga-tungang Silangan nakahimo sa pagkuha 
og limpyong tubig ug sanitasyon sa 2022.
Lain nga prayoridad sa Simbahan diha sa Tunga-
tungang silangan ug Africa mao ang medikal nga 
pag-amuma. Sa 2022, 4,785 ka tawo niini nga dapit 
nakadawat og bag-ong wheelchair, samtang ang 
uban nga 11,586 ka tawo nakadawat og mga tabang 
sa paglihok, ug usa ka dugang nga 182, 917 ka tawo 
nakadawat og eksamen sa panan-aw sa 2022. Dugang, 
mga himan ug mga programa sa pagbansay alang sa 
lokal nga mga doktor ug mga motabang sa mga pasyente 
sa pagdumala sa ilang panakit  [physiotherapist], 
paglihok ug ubang mga paglihok, ingon man sa 

“Ang atong panag-uban sa Ang Simbahan 
ni Jesukristo sa mga Santos sa Ulahing 
mga Adlaw mobalik sa daghang katuigang 
nanglabay ug nahimong pundasyon 
ngadto sa trabaho nga kita nagbuhat dinhi 
sa Malawi. Daghang mga komunidad 
karon ang nahatagan og kaayohan gikan 
sa magpadayon og dugay nga pagkuha 
sa limpyo nga tubig ug adunay luwas 
nga mga kapilian alang sa sanitasyon 
gikan sa epiktibong panag-uban. Ang 
kabataan niini nga mga balangay dili 
gayod mahibalo og panahon nga ang 
ilang pamilya walay limpyo nga tubig.”
— ULEMU CHILUZI  
Tubig alang sa mga Tawo sa Malawi nga Direktor sa Nasod

pasilidad sama sa mga pang-ayo nga mga shop og 
wheelchair alang sa rural nga mga dapit, nahimong anaa 
pinaagi sa mga pundo sa Simbahan.
Kalabot sa mga pasiugda nga mga edukasyonal, ang 
Simbahan mitabang og dinosenang mga eskwelahan 
pinaagi sa pagtukod og mga klasehanan, nag-donar og 
mga computer ug ubang mga sangkap, ug nagtukod 
og mga kasilyas. Kini nga mga donasyon naghatag sa 
gatosan ka mga estudyante og napalambo nga agianan 
ngadto sa edukasyon.

Uban sa panagtambayayong gikan sa ubang mga 
organisasyon, ang Simbahan mitubag ngadto sa 
nagkalainlaing mga emerhensiya sa tibuok nga 
rehiyon. Sama pananglitan, mga materyal sa pagtukod, 
pagkaon, ug ubang nga kinahanglanon gidonar sa 
pagtabang sa liboang mga tawo kinsa naapektohan 
pinaagi sa paglunop sa Habagatang Africa. Ug liboan 
ka napapahawa nga mga Syrian nagpahimulos og mas 
luwas nga pagkuha og limpyong mainom nga tubig ug 
sanitasyon, salamat ngadto sa naghiusa nga paningkamot 
uban sa CARE sa pag-ayo sa tubig ug hugaw nga mga 
sistema diha sa ilang mga kampo.

MGA BUYOG NAGHATAG OG IKADUHANG HIGAYON
Human mapapahawa gikan sa iyang panimalay sa 
Syria, si Dohad––usa ka batan-ong amahan––nangita 
og bag-ong sinugdanan sa kinabuhi sa Jordan. “Sa 
una kong pag-abot, ang pagpuyo hilabihan sa kalisod. 
Naguol kaayo ako,” miingon siya.
Maayo gani, nakadawat si Dohad og tabang pinaagi 
sa usa ka hiniusang proyekto tali sa Ang Simbahan 
ni Jesukristo ug sa Jordanian charity Aljahuz, nga 

naghatag ni Dohad og mga balay sa putyokan ug 
pagbansay kon unsaon sa pagdumala niini.
Sulod sa duha ka tuig, napadaghan ni Dohad ang 
iyang mga putyokan gikan sa duha ngadto sa upat. 
Uban sa ginansya, mibalhin siya ngadto sa usa ka 
balay ug napaeskwela niya ang iyang mga anak. 
Nag-ingon si Dohad, “Mapagarbuhon ako nga adunay 
kinitaan, sa pagbaton og ikaduhang higayon sa 
kinabuhi uban sa mga buyog.”13

Asia, Australia, ug ang mga Isla sa Pasipiko
	▪ 51 ka mga proyekto sa emerhensiya
	▪ 156,182 ka estudyante ang naserbisyohan

SA ASIA, AUSTRALIA, UG ANG MGA ISLA SA PASIPIKO, 
ang pagkamaloloy-on sa mga tawo matumbasan 
lamang sa kanindot sa talan-awon. Bisan pa niana, 
daghang kabataan ug mga hamtong niini nga mga dapit 
nakigbisog gikan sa mga kabalaka sa panglawas kalabot 
sa nutrisyon. Natural nga mga katalagman nagbiya og 
mga liboan ka nanginahanglan og pangunang amuma 
sulod sa milabay nga tuig.
Sa 2022, ang Simbahan ni Jesukristo sa mga Santos 
sa Ulahing mga Adlaw nakigtambayayong uban sa 
mga grupo sama sa Adventist Development and Relief 
Agency, Habitat for Humanity New Zealand, ug 
Church World Service sa paghatag og mga solusyon 
nga mitabang sa mga indibidwal sa pagbarog sa 
kinaugalingon paningkamot ug mas maayong 
pagpangandam alang sa kaugmaon. Agi og dugang, 
daghang lumulupyo midawat og kritikal nga tabang 
human sa natural nga mga katalagman, sama sa dakong 
pagbuto sa bulkan ug sa tsunami sa Tonga.
Ang Simbahan usab mipunting diha sa amuma sa 
panglawas, nagpauna sa mga dapit nga hilabihan 
ka naapektohan sa COVID-19. Sa Mongolia, sama 
pananglitan, kami nakigtrabaho uban sa Ministry of 
Health ug sa daghang uban nga mga organisasyon 
sa paghatag og mga habol, panapot, higdaanan, mga 
sangkap sa oxygen, ug mga tambal alang sa mga 
pasyente sa ospital. Makatawhanong mga misyonaryo 
mihatag og nagpadayong suporta alang niini nga mga 
paningkamot.
Agi og tubag ngadto sa ikalima nga pagsulbong sa 
Covid-19 sa Hongkong, ang Foodlink Foundation 
mitrabaho uban sa lokal nga mga miyembro ug mga 
misyonaryo sa Simbahan sa paghatod og 2.27 ka 

metriko tonilada nga gi-donar nga pagkaon ngadto 
niadto nga nanginahanglan. Sa Fiji, 1,000 ka pamilya 
midawat og mga rasyon sa pagkaon ug mga tabang nga 
pinansiyal alang sa lokal nga mga umahan, nagtugot 
kanila sa pagsuporta sa ilang mga anak ug mas maayong 
pagmintinar sa ilang mga panginabuhi. Kita nagpadayon 
sa pakigtrabaho uban sa lokal nga mga organisasyon sa 
tabang sa pagpalambo sa magpadayon og dugay nga 
pagpang-uma ug ubang tabang sa pagkaon.
Agi og dugang, atong gihatagn og gibug-aton ang 
panginahanglan alang sa edukasyon sa pagpakig-away 
sa kakabos sa rural nga mga dapit. Daghang mga 
eskwelahan dinhi niini nga mga dapit nga gihatagan og 
mga gamit sa pagsulat, mga basahon, mga uniporme, 
mga kasilyas ug daghan pa. Sama pananglitan, ang 
mga estudyante sa Chuuk High School diha sa Federal 
States of Micronesia nahatagan og kaayohan gikan sa 
gi-donar nga mga laptop, mga makina sa panahi, ug 
mga ekipo sa sports sa pagpauswag sa ilang edukasyon. 
Mga estudyante sa Trop Secondary School sa Cambodia 
nakadawat og bag-ong school building.

“Kana anaa sa kinauyokan sa katuyoan 
sa atong pakigtambayayong [uban sa 
Simbahan]: ang pagbaton og impluwensya 
ug mas daghang makab-ot nga kabataan 
sa tibuok kalibotan––ilabina ang 
kabataan kinsa anaa sa ilang labing 
mahuyang ug mahagiton nga mga dapit.”
— R ACHEL S TEINBERG UNICEF USA Managing Director for 
Global Cause Partnerships14

PAGPAUSWAG SA MGA KINABUHI ALANG NIADTONG ADUNAY MGA KAKULANGAN
Si Tatan, usa ka 42 anyos ang panuigon nga amahan 
sa duha, nagpuyo sa usa ka gamay nga balangay 
sa Indonesia. Usa ka tuig ang milabay, natuboan 
siya og sakit nga miapekto sa iyang sirkulasyon 
ug kinahanglan nga ang iyang bitiis putlon. Ang 
pagputol sa bitiis ni Tatan mihimo niini nga imposible 
alang kaniya sa pagpadayon og trabaho––hangtod 
makadawat siya og tabang.

Ang Simbahan ni Jesukristo sa mga Santos sa Ulahing 
mga Adlaw nakigtrabaho sa dili mangganansya nga 
Yayasan Peduli Tuna Daksa sa paghatag og 500 ka 
artipisyal nga bahin sa lawas didto sa Java, Sumatra, ug 
Kalimantan sa 2022.
Usa sa mga tawo kinsa midawat og artipisyal nga bitiis 
mao si Tatan. Uban sa iyang bag-ong bitiis, naglantaw 
si Tatan sa pagbalik ngadto sa iyang trabaho isip usa 
ka panday.

Mga pasiugda sa limpyo nga tubig lain nga importanting 
makatawhanon nga gitutokan dinhi niini nga rehiyon. 
Sa Pakistan, 50,000 ka tawo sa 15 ka mga komunidad 
midawat og sistema sa pagsala sa tubig human sa dili 
katupngan nga mga lunop. Sa Khanewal probinsya sa 
Pakistan, 45 ka eskwelahan sa gobyerno gihatagan og 

147 ka kasilya ug bag-ong gitaod nga mga pasilidad 
sa sanitasyon. Ang mga donasyon gipaubanan og 
pagbansay, sa pagsiguro nga ang mga tinabangan 
masangkapan og mga kahanas sa pagmintinar sa ilang 
bag-ong mga sistema ug mga pasilidad alang sa mga tuig 
nga umaabot.

Europe
	▪ Mga palaliton nga gitagana alang sa napapahawa nga 

mga tawo sa 50 ka siyudad
	▪ 42 ka mga proyekto sa seguridad sa pagkaon
	▪ Panagtambayayong uban sa 294 ka mga organisasyon

SA 2022 armado nga pakig-away mibungkag sa inadlaw 
nga mga kinabuhi sa daghan sa tibuok Europe. Gitubag 
sa Ang Simbahan ni Jesukristo sa mga Santos sa Ulahing 
mga Adlaw uban sa pagpundo ug mga sangkap, ug ang 
mga miyembro sa Simbahan sa tibuok Europe naghiusa 
sa paghatag sa ilang panahon ug mga kapangohaan.
Sa 2022, ang Simbahan migasto og dugang pa nga $16.8 
ka milyon nga tabang agi og tubag ngadto sa krisis sa 
Ukrain ug Russia. 
Pakigtrabaho sa importanting mga organisasyon, sama 
sa Jesuit Refugee Service, Project HOPE, ug uban 
pa, mga lider sa Simbahan ug makatawhanong mga 
misyonaryo nanghatag og liboan ka mga butang nga 
emerhensiyang kapoy-an, mga habol, solar nga suga, 
mga kard sa telepono, mga diaper, panapot, ug ubang 
importanting mga butang sa kahopayan sa Europe.
Agi og dugang, ang lokal nga mga lider miabli og 
mga meetinghouse sa Ukrain, naghimo og mga balay 
pahulayanan diin ang mga indibidwal nga gipapahawa 
makadawat og kapahulayan, pagkaon, ug makaligo. 
Kadtong milayas gikan sa pakig-away nakahimo sa 
paggamit og serbisyo sa shuttle, nga modala kanila 
ngadto sa mga sentro sa pang-abi-abi sa Poland, 
Hungary, Slovakia, Romania, ug uban pang mga dapit. 
Dinhi niining mga sentro sa pang-abi-abi, misyonaryo ug 
boluntaryong mga miyembro mitabang sa napapahawa 
nga mga indibidwal sa pagkonektar sa lokal nga mga 
ahensiya sa pagtabang ug sa pagpangita og kapuy-an 
(kasagaran uban sa mga miyembro sa Simbahan diha sa 
komunidad).
Ang Simbahan nakigtrabaho sa ubang mga organisasyon 
sa pagdala ug pagpapuyo sa mga napapahawa nga 
mga tawo. Dili sa gobyerno nga mga organisasyon, 
sama sa Save the Children, kauban sa lokal nga mga 
organisasyon sa Romania, nakigtrabaho sa mga 

misyonaryo sa pagbalhin ug sa pagpapuyo sa liboan ka 
mga Ukrainan, lakip ang daghang nailo nga mga bata. 
Pakigtambayayong sa French nga ahensiya sa kahupayan 
Terre des Hommes miresulta sa 4,800 ka listahan sa mga 
ngalan sa tawo nga gihatag alang sa napapahawa nga 
mga bata ug mga ginikanan sa Italy sa pagtabang kanila 
sa pag-ipon ngadto sa ilang bag-o nga mga komunidad.
Agi og pakigtakdo sa network sa transportasyon 
sa gobyerno sa Ukrain, 815 ka metriko tonilada sa 
pagkaon ug ubang importanting mga butang gi-donar 
sa pagtabang sa mga komunidad nga adunay labing 
daghang panginahanglan sa kagutom. Kini agi og 
dugang ngadto sa pagpundo nga gihatag og una diha 
sa pakigbangi ngadto sa world Food Programme sa 
pagsangkap og upat ka bulan nga rasyon ngadto sa 
11,000 ka tawo, sa sulod ug sa gawas sa Ukraine.
Pinaagi sa mga paningkamot nga gipunting diha sa 
amuma sa panglawas, mga ospital og paramedik sa 
Ukraine nakadawat og liboan ka sudlanan sa first aid, 
mga tambal, ug ubang importanting medikal nga mga 
sangkap ug ekipo. Kini nga buhat natuman salamat 
ngadto sa pakigtambayayong sa mga organisasyon sama 

“Si Jesus adunay malumo nga kasingkasing 
alang sa mga kabataan. Maghilak siya 
nga makakita kanila nga gigutom. Ug 
Siya magmaya diha sa labing gamay 
nga paningkamot sa pagtabang kanila. 
Usa ka dako kaayong pasalamat ngadto 
sa World Food Programme ug ngadto sa 
tanan kinsa nag-amot sa bisan unsang 
paagi ngadto niini nga kawsa.”
— PR ESIDENTE C A MILLE N. JOHNSON  
Presidente sa Kinatibuk-ang Kapangulohan sa Relief Society16

Ibabaw: Usa ka grupo sa pangserbisyo nga mga misyonaryo nagpintal og mga muwebles sa Caritas nga sentro sa walay panimalay nga bakwit sa Friedrichsdorf, Germany.

sa Red Cross, ang International Medical Corps, ug uban 
pa. Makatawhanong mga tigtabang nga masayon ang 
trabaho [facilitator] gikan sa Simbahan nakigtrabaho 
uban sa Association of Neontologists sa Ukraine sa 
paghatag og mga antibiotic alang sa mga masuso kinsa 
nag-antos og sakit nga kagid sa baga human matawo sa 
mga silong sa ospital atol sa panag-away.
Kita mitrabaho usab sa pagpalambo sa agianan ngadto 
sa edukasyon sa habagatang silangan sa Europe. 
Usa ka rural nga eskwelahan sa Montenegro (diin 
ang kabataan walay access sa internet sa panimalay) 
nakadawat og projector, screen, ug printer alang sa usa 
ka bag-ong laboratoryo sa computer. Ug sa Bosnia ug 
Herzegovina,ang mga estudyante nga may kakulangan 
nakadawat og neurotherapy system ug ubang mga piraso 
sa kritikal nga ekipo.

PAGTABANG SA MGA PAMILYA NGA ANAA 
SA KRISIS
Ang Simbahan ni Jesukristo sa mga Santos sa 
Ulahing mga Adlaw nakigtrabaho uban sa daghang 
mga organisasyon sa paghatag og tabang ngadto 
niadtong nagtabok sa Ukrainian -Russian nga 
utlanan sa 2022. Kini nga napapahawa nga mga 
indibidwal nakadawat og pagkaon, tubig, mga 
sleeping bag, mga generator, mga tolda, mga 
butang panglimpyo sa lawas, ug panapot sa 
tingtugnaw.
Ang Simbahan usab mitampo ngadto sa mga 
proyekto alang sa napapahawa nga mga kabataan, 
lakip sa usa ka programa nga mipahigayon og mga 
ekskursiyon ngadto sa lokal nga makasaysayanong 
mga dapit ug makalingaw nga parke. Ang mga 
kabataan gihatagan usab og mga kahon alang sa 
eskwelahan, nga nagsulod og mga uniporme sa 
eskwelahan, mga libro, ug ubang mga sangkap.

Amihanang Amerika
	▪ 880 ka proyekto sa pagtabang sa mga tawo nga 

nagsinati og pagkawalay puy-anan
	▪ �57,299,342 ka libra sa pagkaon ug ubang mga butang 

nga gi-donar
	▪ 21 ka amuma sa panglawas nga mga pasiugda sa 2022

SAMTANG NAGPUYO SA AMIHANANG AMERIKA sa 
kinatibuk-an moabot uban sa mga kapanguhaan nga 
magpatunhay sa kinabuhi, daghan diha sa rehiyon 
sa gihapon nakigbisog sa pagtubag sa ilang unang 
mga panginahanglan. Sa 2022, pagtaas sa presyo, 
huyang nga ekonomiya, ug nagtaas nga presyo sa yuta 
nagpalisod sa daghang mga tawo nga ubos sa linya 
sa kakabos. Kini nagdala ngadto sa pagsulbong sa 
mga indibidwal ug mga pamilya nga napugos ngadto 
sa pagkawalay kapuy-an. Usab dihay pagtubo sa 
gidaghanon sa gipapahawa nga mga indibidwal nga 
nangita og kadangpan sa Amihang Amerika isip resulta 
sa armadong mga panag-away ug mga emerhensiya sa 
tibuok kalibotan.
Ang mga paningkamot sa Catholic Community 
Services, sa Greek Orthodox Church ug sa ubang mga 
organisasyon natabangan sa kontribusyon sa Simbahan 
nga $5 ka milyon sa mga pundo ug mga palaliton sa 
paghatag og luwas, temporaryo nga kapuy-an alang 
sa napapahawa nga mga tawo sa Amihanang Amerika. 
Ang mga miyembro usab sa Simbahan nagpadagan og 
mga sentro sa pag-abi-abi diha sa daghang mga siyudad 
sa Amihanang Amerika, lakip ang Las Vegas ug Mesa 
sa Estados Unidos, ug Calgary sa Canada. Diha sa 
mga sentro sa pag-abi-abi, ang bag-ong mangabot nga 
mga indibidwal makakuha og tabang sa pagkat-on og 
Iningles, pagpangita og mga trabaho, pagkonektar uban 
sa legal nga tabang, ug uban pa.
Uban sa walay kasigurohan sa pagkaon nga nagtubo 
sa Amihanang Amerika, ang pagtubag sa dinaliang 
panginahanglan sa mga tawo nahimong importanting 
prayoridad. Sa 2022, liboan ka libra sa mga palaliton 
gipadala ngadto sa mga pundokanan sa pagkaon sa 
tibuok Estados Unidos ug sa Canada kada semana. 
Sa mga dapit diin ang mga butang dili mapadala, 

ang makatawhanong mga misyonaryo sa Simbahan 
makigtakdo ug magbayad og mga food drive sa 
paghatag alang niadtong nanginahanglan.
Sa pagtabang sa nagtubo nga populasyon sa mga 
indibidwal ug mga pamilya nga nagsinati og pagkawalay 
kapuy-an, ang Nevada Homeless Alliance mitabang 
niadtong nanginahanglan og pagbalhin ngadto sa 
luwas, lig-on nga pabalay uban sa dakong donasyon sa 
Simbahan sa mga palaliton. Kita nakaamot usab ngadto 
sa pagpahiuli sa maayong kahimtang sa Ella J. Baker 
House sa Boston, Massachusetts, usa ka sentro sa mga 
kabatan-onan nga nagtabang sa daghang mga batan-
ong mga tawo nga nagsinati sa pagkawalay kapuy-an. Sa 
Canada, kita nakigtrabaho uban sa mga organisasyon 
sama sa Red Cedar Shelter ug sa H.O.P.E. Society of 
La Salle sa paghatag og kapuy-an ug pabalay ngadto sa 
huyang nga mga populasyon.
Pipila ka mga komunidad sa Estados Unidos sa gihapon 
nagkulang og paagi sa pagkuha og limpyong tubig, 
elektrisidad, ug ubang nag-unang mga panginahanglan. 
Ang pakigtrabaho uban sa mga organisasyon sama sa 
DigDeep, nakahimo kami sa paghatag og limpyong 
tubig ngadto sa wala kaayo mahatagi nga mga 

“Sulod sa 100 ka tuig, diha nay 
koneksyon tali sa Ang Simbahan ni 
Jesukristo sa mga Santos sa Ulahing 
mga Adlaw ug sa Utah Food Bank. 
… Ang duha nagtambayayongay sa 
pagtabang niadtong kinsa nag-atubang 
og kawalay seguridad sa pagkaon.”
— GINE T TE BOT T  
Presidente ug CEO sa Utah Food Bank16

kominidad, sama sa Navajo Nation. Ang lokal nga mga 
lider nakigtrabaho uban niini nga mga komunidad sa 
pagkonektar nila ngadto sa ilang lokal nga elektrikal ug 
imburnal nga sistema sa transmisyon. Pinaagi niini nga 
trabaho, gatosan ka mga kinabuhi napanalanginan.
Nagkadugang nga paagi sa pagduol og amuma sa 
panglawas nahimong gitutokan sa Simbahan diha sa 
rehiyon. Taliwala sa ubang mga naila nga mga proyekto, 
1,670 ka mga tawo nga may kakulangan nakadawat og 
mga wheelchair sa Mexico. Sa Canada, ang Weeneebayko 
Foundation ug ang ubang mga organisasyon mitabang 
nga ang amuma sa panglawas maanaa ngadto sa mga 
lumad nga mga komunidad. Sa Estados Unidos, ang 
lokal nga mga lider ug makatawhanong mga misyonaryo 
nakigtakdo sa National Association for the Advancement 
of Colored People (NAACP) sa pag-usab sa usa ka 
gambalay sa Memphis, Tennessee, ngadto sa usa ka 
ininahan ug bag-ong natawo nga pasilidad sa pag-
amuma. Diha sa bag-ong pasilidad, ang mga inahan 

makapahimulos og init nga pagkaon, makadawat og 
panudlo kon unsaon pag-amuma ang ilang mga anak, 
ug mobiya nga ang pagbati nabag-o ug nasuportahan.
Sa pakigtambayayong sa mga boluntaryo ug ubang 
mga organisasyon, sama sa Canadian Red Cross, 
ang Simbahan mitubag ngadto sa daghang natural 
nga mga kalamidad ug uban mga emerhensiya sa 
Estados Unidos, Canada, ug Mexico sa 2022, lakip sa 
Hurricane Ian sa Florida ug sa makaguba nga mga 
baha sa Sonora , Kentucky, ug Alaska. Human niini 
nga mga kalamidad, ang mga boluntaryo sa Simbahan 
miapud-apod og liboan ka gi-donar nga mga pagkaon, 
panglimpyo nga mga kahon, mga higdaanan, ug mga 
butang nga pangsapot ngadto niadtong naapektohan. 
Limpyong mainom nga tubig ug uban nga importanting 
mga butang gihatag usab, sa pagsuporta sa daghang 
mga komunidad kon ang ilang sistema sa tubig sa 
lungsod madaot.

PAGTABANG SA LANGYAW NGA KABATAAN NGA MABUHI
S Joaquin usa sa liboan ka mga kabataan kinsa 
milayas sa panag-away ug kalisod sa ilang mga nasud 
nga natawhan. Sa Mexico, ang gidaghanon sa mga 
langyaw nga mga indibidwal nagpadayon sa pagtubo, 
naggiya ngadto sa pagkanaghuot ug kakulang sa mga 
kapangohaan alang sa kabataan sama ni Joaquin.
Sa pagtabang niini nga problema, Ang Simbahan ni 
Jesukristo sa mga Santos sa Ulahing mga Adlaw mi-

donar og pagkaon, panglimpyo nga mga kahon, ug 
panglimpyo sa lawas nga mga kahon ngadto sa Save 
the Children.
Salamat ngadto niini nga donasyon, labaw sa 900 ka 
mga hamtong ug labaw pa sa liboan ka mga bata––
lakip ni Joaquin––nakakuha og pagkaon, tubig, ug 
sanitasyon nga mga serbisyo nga ilang gikinahanglan.

Habagatang Amerika, Sentral 
Amerika, ug ang Caribbean

	▪ 10,733 mga pag-eksamen sa panan-aw ang gitanyag
	▪ Emerhensiya nga kahupayan ang gihatag sa 22 ka 

mga nasud
	▪ Tabang sa pagkaon gihatag alang sa 151,389 ka mga 

panimalay

SAMTANG ANG MGA PANGINAHANGLAN SA MGA 
TAWO sa Habagatang Amerika, Sentral Amerika, ug 
sa Caribbean nagkalainlain, ang bag-ong kahuyang sa 
ekonomiya diha sa rehiyon nakaapekto og daghang mga 
nasud. Sa rural nga mga komunidad, ang pagkawalay 
trabaho taas. Sunod sa COVID-19 nga pandemya, 
daghang amuma sa panglawas nga mga pasilidad nakita 
ang ilang mga kaugalingon nga nanginahanglan og 
ekipo ug mga sangkap. Ug sa pipila ka mga dapit, ang 
natural nga mga katalagman, nakahimo og mga kadaot 
ug liboan ang naibot gikan sa ilang mga panimalay. 
Sa 2022, atong gipunting ang pagtabang sa daghang 
mga komunidad sa Habagatang Amerika sa pagpalambo 
sa ilang sistema sa amuma sa panglawas. Pinaagi sa 
mga donasyon ngadto sa lokal nga mga ospital, ang 
mga indibidwal sa tibuok Habagatang Amerika adunay 
makuha nga mga humidifier, mga oxygen mask, ekipo 
sa personal nga pagpanalipod, mga ekipo alang sa 
pagpanganak, ug ubang gikinahanglang mga medikal 
nga sangkap.
Importante nga mahibaloan, usa ka mahinungdanon nga 
donasyon sa Simbahan mitabang sa General Hospital 
sa Barrio Obrero sa Asuncion, Paraguay, mitukod og 
planta nga mohimo og oxygen, nagpalambo sa abilidad 
niini sa pag-amuma alang sa mga pasyente nga nag-antos 
sa COVID-19 ug ubang mga sakit sa pagginhawa. Ang 
planta motabang sa mga pasyente nga wala ma-ospital 
ug mga pasilidad sa amuma sa panglawas sa rural nga 
mga dapit sa pagtubag sa ilang mga panginahanglan sa 
oxygen, ug sa ilang labing moderno nga pagkabuhat 
naghimo niini nga mas sayon sa pagpadagan ug 
pagmintinar.

Uban sa mga donasyon sa Simbahan, gatosan ka mga 
indibidwal nga may kakulangan nakadawat og mga 
wheelchair, ug gatosan ka gamay og sweldo nga mga 
indibidwal nga nagsinati og problema sa panan-aw 
makadawat og pag-amuma didto sa Vision Honduras 
Eye Clinic. Ang mayor sa Jutiapa, si Oscar Ayala, 
mipasalamat sa Simbahan alang sa pakigtambayayong 
niini sa ilang komunidad ug midugang, “Ako adunay 
pribiliheyo sa pagdawat niini nga tabang, nga daghan 
kaayo og mahimo alang sa atong municipalidad sa 
Jutiapa.”17

Sa 2022, ang Simbahan mihatag og mga kinahon 
sa gi-donar nga pagkaon ngadto sa gutom nga mga 
pamilya sa rural nga mga dapit sa Colombia ug sa 
ubang mga nasud. Sa Argentina ug Chile, kadtong 
nanginahanglan makadawat og pagkaon ug uban 
nga mga panginahanglan diha sa siyam ka mga balay 
tipiganan sa bishop nga naglihok. Ang Simbahan usab 
miapil sa pito ka limpyong tubig ug sanitasyon nga 
mga proyekto sa tibuok Habagatang Amerika, Sentral 

Ibabaw: Usa ka grupo sa mga opisyal nagpundok sa mga donasyon ngadto sa General Hospital sa Barrio Obrero sa Asuncion, Paraguay.

Amerika, ug sa Caribbean––lakip sa usa ka proyekto 
diha sa Dominican Republic, nga naghatag og agianan sa 
pagkuha og limpyo nga tubig ngadto sa 11,000 ka tawo 
sa usa ka gamay nga lungsod sa Chirino.
Ang Simbahan mipuhonan og daghan nga mga proyekto 
sa pagpalambo sa edukasyon alang sa mga kabatan-onan 
sa 2022, lakip ang usa ka miting alang sa pag-edukar sa 
bungol nga komunidad diha sa Dominican Republic. 
Ang mga estudyante sa Jamaica nakadawat usab og 
donasyon, naghimo kanila sa pag-ayo sa utlanan nga 
pader libot sa usa ka eskwelahan. Kini naghatag sa mga 
estudyante og mas dako nga kalinaw sa hunahuna sa 
panahon sa ilang kasinatian sa pagkat-on, ingon nga ang 
pader nagtanyag og panalipod gikan sa dili luwas nga 
kasilinganan nga naglibot sa eskwelahan.
Sa paningkamot og tabang sa mga indibidwal ug mga 
pamilya pagdugang sa ilang pagbarog sa kinaugalingong 
paningkamot, ang Simbahan mihatag og daghang mga 
panimalay nga may importante nga ekipo sa pagsugod 
o pagtukod sa ilang kaugalingon nga negosyo. Agig 
dugang, mga kapuy-an sa mga kababayen-an ug 
kabataan gihatag uban sa mga computer, mga sangkap 
sa kusina (sama sa hudno sa pizza, lamesa nga kan-anan, 
lababo, ug mga materyal sa estante), ug ubang ekipo sa 
pagtabang kanila sa pagkat-on og kahanas, pagmugna og 
mga kabuhian, ug pg-angkon og pagkakinaugalingon.

Sa kataposan, ang Simbahan mihatag og emerhensiya 
nga kahupayan ngadto sa mga komunidad sa tibuok 
rehiyon. Human sa Hurricane Fiona, 65,000 ka pamilya 
sa Guadeloupe, Puerto Rico, ug sa Dominican Republic 
gihatagnan og mga pundo sa pagpahiuli sa ilang mga 
panimalay ug mga komunidad. Ang Simbahan usab 
nakigtrabaho kauban sa Office of the First Lady of Peru 
sa paghatag sa mga lumulupyo sa Jaen, Peru, og sobra pa 
sa walo ka metrico tonilada nga pagkaon ug tubig human 
sa kusog nga mga ulan nga hinungdan sa grabeng lunop 
ug mga dahili sa yuta diha sa komunidad.
Sa dihang ang paglunop mipugos sa 140 ka tawo sa 
paglayas sa ilang mga panimalay diha sa Municipalidad 
sa Panzos sa Guatemala, kadtong 46 nga naapektuhang 
mga pamilya––nga naglakip sa mga kabataan, kabatan-
onan, ug mga tigulang––nakadawat og gikinahanglan 
kaayo nga mga sapot. Ug pinaagi sa donasyon sa 
Simbahan ngadto sa World Food Programme sa 2022, 
nakahimo kita sa pagpundo og daghang mga proyekto 
nga gitumong diha sa pagpalambo og pagpadayon 
sa dugay nga panahon diha sa Caribbean, lakip ang 
sangkap sa kutay nga mga pagpalambo ug mga proyekto 
nga mopauyon sa klima––sama sa usa ka pasiugda 
sa pagpalambo sa mga kapasidad sa pagpasidaan 
diha sa Haiti aron ang mga tawo didto mas maayong 
makapangandam alang sa grabeng mga hitabo sa kusog 
nga pag-ulan ug mga daagkong bagyo.

PAG-USAB SA KINABUHI ALANG SA 
KAAYOHAN
Si Fredy natawo nga may bungi nga 
kondisyon, nga naghimo niini nga malisod 
alang kaniya sa pagsuso. Ang iyang 
mga ginikanan mitrabaho pag-ayo aron 
magpadayon siya nga maayo og lawas 
uban sa gatas, bisan kini naghatag og 
tataw nga pinansyal nga kalisod sa ilang 
pamilya.
Pinaagi sa pagpundo gikan sa Ang 
Simbahan ni Jesukristo sa mga Santos 
sa Ulahing mga Adlaw, ang Operation 
Smile nakahimo sa pagdumala og usa ka 
programa diha sa natawhang nasud ni 
Fredy ang Brazil sa pag-ila, pagtambal, 
ug paghatag og mga operasyon alang sa 
mga indibidwal sama ni Fredy kinsa unta 
makigbisog nga madawat ang pagtambal 
nga ilang gikinahanglan.
Salamat nagdto niini nga mga 
paningkamot, si Fredy ug gatosan sa uban 
nga sama kaniya nakahimo sa pagdawat sa 
gikinahanglan nga operasyon, nagtabang 
kanila sa pagtubo ug pagpalambo ngadto 
sa maayog lawas nga mga bata ug mga 
hamtong. Litrato sa ibabaw: Mga taga-dinha sa Caribbean nagsuportahay sa usag usa human sa epekto 

sa Hurricane Fiona.

Pagtukod og Pagbarog sa 
Kinaugalingong Paningkamot

“Ang pagkahimong andam sa temporal nga paagi ug makahimo sa pagbarog sa 
kinaugalingong paningkamot nagpasabot sa ‘pagtuo nga pinaagi sa grasya, o sa 
gahom, ni Jesukristo ug sa atong kaugalingong paningkamot, makahimo kita sa pag-
angkon sa tanan nga espiritwal ug temporal nga mga panginahanglan sa kinabuhi 
nga gikinahanglan nato sa atong mga kaugalingon ug sa atong mga pamilya.’ ”
—BISHOP W. CHRISTOPHER WADDELL, UNANG MAGTATAMBAG DIHA SA TIGDUMALANG BISHOPRIC18

Pagkatinugyanan sa Kalikopan
	▪ 143-milyon ka litro ang pagkunhod sa tinuig nga 

konsumo sa tubig sukad sa 2018 diha sa mga punoang 
buhatan sa Simbahan

	▪ 500+ ka mga meetinghouse sa karon nga may mga 
solar nga mga inisyatibo sa tibuok kalibotan

	▪ 66 milyon ka metriko tonilada sa ginamit nga mga 
butang gi-proseso sa Deseret Industries sa 2022

ATOL SA 2022 NGA KOMPERENSIYA sa United Nations 
alang sa malungtarong mga tumong sa pagpalambo, si 
Bishop L. Todd Budge miingon, “Kon kita maglihok isip 
maayong mga tinugyanan [sa yuta], adunay daghang 
mga kapangohaan alang sa mga panginahanglan sa 
atong mga kaigsoonan sa tibuok kalibotan.”19

Mga miyembro sa Simbahan nagtuo nga ang pag-amuma 
alang sa yuta sama gyud kaayo sa pag-amuma alang 
niadtong nanginahanglan. Makatawhanong mga proyekto 
sa Simbahan maampingon nga gipili sa pagsiguro nga 
ang mga solusyon nga magpadayon og dugay mabuhat, 
naggamit sa lokal nga mga materyal kon mahimo. 
Nag-apil ang mga miyembro sa Simbahan sa gatosan ka 
mga proyekto sa kalikopan sa matag tuig, pagtanom og 
mga kahoy ug pag-organisar og pagpanglimpyo sa ilang 
lokal nga mga komunidad. Kita nagtuo nga kini nga 
mga paningkamot nagtabang sa pagpatunhay sa yuta, 
naghatag alang sa umaabot nga mga henerasyon, ug 
naghimo sa mga kapangohaan sa yuta nga mas dali nga 
maanaa ngadto niadtong nanginahanglan.
Sa iyang Oktubre 2022 kinatibuk-ang komperensiya 
nga pakigpulong, si Bishop Caussé miingon, “Isip mga 
anak sa Dios, kita nakadawat sa sugo nga mahimong 
mga tinugyanan, mga tig-atiman, ug magbalantay sa 
Iyang balaang mga binuhat. Ang Ginoo miingon nga 
Siya mihimo sa “matag tawo nga may tulubagon, ingon 
nga usa ka tinugyanan ibabaw sa yutan-on nga mga 
panalangin, diin Ako mihimo ug miandam alang sa 
akong mga linalang.’”20

Ang Simbahan nagtrabaho sulod sa mga katuigan sa 
pagpakubos sa kausaban sa kalikopan sa mga kabtangan 
ug mga katukoran niini. Kini nga trabaho naglakip 
sa pagpataas sa anaa na nga sistema ngadto sa mas 

mahigalaon sa kalikopan nga mga solusyon, pagpagamay 
sa gidak-on sa mga nataran, ug paggamit sa magpadayon 
og dugay nga mga paagi sa pagtukod. Kita maningkamot 
sa pagtipon sa lokal nga paagi sa pagpanindot sa nataran 
ug mga materyal sa pagtukod sa pagpagamay sa presyo sa 
transportasyon, pagsuporta sa lokal nga mga ekonomiya 
ug pagpakubos sa mga pagbuga. Ato usab nga gipakubos 
ang mga pagbuga og aso pinaagi sa mas taas nga 
sumbanan sa pagka-epektibo sa gas diha sa atong tibuok 
kalibotan nga panon sa sakyanan.
Ang Simbahan nagpalambo og dugang pa sa 
pagkatinugyanan sa kalikopan pinaagi sa pagpadayon 
og dugay nga mga kinaiya sa pagdumala og yuta diha 
sa mga umahan, prutasan, ug mga ranso niini. Kini 
nga mga kinaiya naglakip sa paggamit sa mga tanom 
nga mohatag og proteksyon, pagbanus-banos sa 
tanom, walay pagbungkal nga pang-uma, pagdumala 
sa pagsibsib, ug mga pamaagi sa paglimpyo sa gas nga 
gibuga. Ang mga giya sa pagdumala sa yuta nagtabang 
sa pagkuha sa daghan nga carbon ug sa paggamit sa 
anaa na nga mga materyal kutob sa mahimo.
Kalabot sa pagpakubos sa hugaw, kita maninguha sa 
pagpaminos sa dili na paggamit og kausa ra sa nagamit 
nga plastik ug padak-an ang gidaghanon sa gibalik og 
gamit nga materyal diha sa mga pasilidad sa Simbahan. 
Sa 2022, ang mga kagamitan sa Simbahan nga gigamit 
og balik labaw sa 3,630 ka metriko tonilada nga papel, 
metal, karton, ug plastik (walay labot sa 66 milyon 
ka metriko tonilada nga gigamit pag-usab pinaagi sa 
Deseret Industries).
Sa kataposan, atong giawhag ang atong mga miyembro 
sa pagsunod sa tambag ni Presidente Nelson sa “pag-
amuma sa yuta, pagmaalamon nga mga tinugyanan 
ibabaw niini, patunhaya kini alang sa umaabot nga mga 
henerasyon, ug sa paghigugma ug pag-amuma alang sa 
usag usa.”21 Ang mga miyembro apil sa pagkatinugyanan 
sa kalikopan sa daghang mga paagi, lakip ang 
pagdaginot og enerhiya, , pagpakunhod sa mga basura, 
pagpili og pampubliko o naandang mga pamaagi sa 
transportasyon (sama sa paglakaw ug pagbisekleta) 
pagtanom og makaon diha sa panimalay ug komunidad 
nga mga halaman, ug pagdaginot sa tubig, ilabi na sa 
mga dapit nga naapektohan sa huwaw. 

Programa sa Edukasyon
	▪ 342 ka klasehanan nga natukod o naayo
	▪ Sobra sa 2 ka milyon ka estudyante ang naserbisyohan
	▪ 42,227 ang mga nakadawat sa pinansyal nga tabang

KAMI NAGTUO nga ang pagkat-on usa ka tibuok 
kinabuhi nga paninguha––usa nga nagdala kanato nga 
mas maduol ngadto sa Dios ug nagpalambo og dignidad 
ug pagbarog sa kinaugalingong paningkamot. 
Mga Serbisyo alang sa mga Miyembro sa Simbahan
Pinaagi sa mga programa sa tabang nga pinansyal sama 
sa Perpetual Education Fund, 5,757 ka mga miyembro 
sa Simbahan sa 52 ka nasud nakahimo sa pagpa-enroll 
sa mga programa sa bokasyonal nga pagbansay nga 
motabang kanila sa pagbaton og mas maayo nga pang-
empleyo o sa pagsugod og ilang kaugalingon nga negosyo 
sulod sa dagan sa duha ka tuig. Ug pinaagi sa Benson 
Scholarship Program, 443 ka estudyante sa 23 ka nasud 
midawat og tabang sa pagbaton og post-secondary nga 
edukasyon kalabot sa mga natad sa agrikutura.
Ang Simbahan nagpadagan usab og BYU–Pathway 
Worldwide, nga nakig-alayon sa Brigham Young 
University–Idaho ug Ensign College sa paghatag og mas 
dakong kahigayonan ngadto sa barato nga online nga 
edukasyon. Agig,pagdugang, ang English Connect nga 
programa anaa sa daghang nasud ug mga rehiyon sa 
tibuok kalibotan. Kini naghatag og libre nga panudlo sa 
English sa pagtabang sa mga indibidwal sa pagpalambo 
sa ilang edukasyon ug mga oportunidad sa pang-empleyo.
Kinatibuk-ang mga Serbisyo nga Gitanyag
Ang Simbahan nangako og gatosan ka makatawhanon 
nga mga proyekto kada tuig sa pag-uswag sa kahigayonan 
ngadto sa edukasyon alang niadtong nanginahanglan. 
Sama pananglitan, sa Nizhny Novogorod nga rehiyon 
sa Russia, usa ka proyekto uban sa lokal nga Red 
Cross naghatag og mga backpack ug mga sangkap sa 
eskwelahan alang sa 200 ka estudyante gikan sa sosyal nga 
huyang nga mga populasyon, ingon man sa mga hitabo 
sa pagtabang sa mga pamilya sa pag-andam alang sa bag-
ong tuig nga pag-eskwela.

NAGHIMO SA KALAMPOSAN SA 
ESTUDYANTE
Si Edna, usa ka estudyante gikan sa Zimbabwe, 
nagpa-enroll sa BYU-Pathway hinapos sa 2021. 
Nagtuon siya pag-ayo sa iyang unang semestre 
ug nakakuha og maayong mga grado. Apan dili 
siya siguro kon unsaon niya sa pagbayad alang 
sa iyang sunod nga semestre. 
Maayo gani, si Edna naka-apply alang sa Heber 
J.Grant nga scholarship––usa ka bag-ong 
programa nga gipatuman sa 2022 nga nagtugot 
sa mga estudyante nga nanginahanglan sa 
pagduol og pinansyal nga tabang alang sa ilang 
BYUPathway nga edukasyon. 
Kini nga tabang mitugot ni Edna sa pagpadayon 
sa pagbalanse sa iyang trabaho ug mga pasalig 
sa pamilya samtang nag-uswag padulong sa 
iyang tumong nga mahimong usa ka certified 
nga accountant. Nag-ingon si Edna, “Pinaagi 
lamang sa pagpa-enroll sa BYU–Pathway, ako 
nakahimo sa pagkakita og daghang dagkong mga 
butang nga ako sukad wala maghunahuna nga 
mahitabo.”22

Sa Lebanon, ang Simbahan nakigtrabaho uban sa Jusoor 
sa pagtukod og pagpangandam nga mga klase alang sa 
Brevet nga eksamen––usa ka gimando nga eksamen sa 
mga estudyante nga kinahanglan gayod nga pasaron 
sa pagpa-enroll diha sa estado nga gipadagan nga 
eskwelahang pampubliko. Kini nga proyekto mitabang 
sa napapahawa nga mga estudyanteng Syrian sa 
pagbuntog sa mga babag sa pagpadayon og eskwela ug 
mahinuklugong mipalambo sa grado sa kasagaran nga 
estudyante sa pagkuha sa eksam.

Produksyon ug Pag-apud-apod sa Pagkaon
	▪ 57.3 milyon ka libra sa pagkaon ang gidonar
	▪ Nakahimo og igo nga pagkaon sa pagpakaon og sa 

gibanabana nga mga 14.3 milyon ka mga tawo sulod sa 
1 ka adlaw

MGA MIYEMBRO SA SIMBAHAN ni Jesukristo sa 
mga Santos sa Ulahing mga Adlaw nagbansay sa mga 
baroganan sa pagbarog sa kinugalingong paningkamot, 
ug kita naninguha sa pagtabang sa uban nga mobuhat 
sa sama. Alang sa daghan nga nakigbisog sa kagutom 
ug ubang dinaliang temporal nga mga panginahanglan, 
hinoon, kini malisod sa pagpunting sa taas nga panahon 
sa pagbarog sa kinaugalingong paningkamot kon ang 
mubo nga panahon nga mga panginahanglan wala 
matubag. Ang Simbahan nagtinguha sa pagtabang niini 
nga mga indibidwal pinaagi sa usa ka nagkalainlaing 
mga solusyon.
Mga Serbisyo alang sa mga Miyembro sa 
Simbahan
Ang Simbahan nagpadagan og 12 ka umahan, tulo 
ka tanaman, tulo ka ranso, ug upat ka prutasan isip 
paagi aron makahimo og pagkaon alang niadtong 
nanginahanglan, ingon man isip mga pasilidad sa 
pagproseso sama sa Deseret Mill ug Pasta Plant. Kini 
nga mga kasangkapan miapud-apod og 22 milyon ka 
kilo sa pagkaon ngadto sa mga miyembro sa Simbahan 
ug sa uban nga nanginahanglan pinaagi sa mga balay 
tipiganan sa mga bishop sa 2022.
Susama ngadto sa ubang mga paningkamot sa 
komunidad, ang Simbahan nagpadagan og 124 ka balay 
tipiganan sa mga bishop, ingon man dugang nga mga 
dapit diin ang mga lokal nga mga lider makapadangop 
sa mga indibidwal nga nanginahanglan sa pagdawat 
sa pagkaon ug ubang mga butang nga walay bayad. 
Hapit tanan nga mga balay tipiganan nga gipadagan sa 
Simbahan ug mga sentro sa panimalay nga tipiganan 
sa Simbahan gidumala sa pangserbisyo nga mga 
misyonaryo. Ang mga boluntaryo mo-order sa mga 
produkto, mobutang og stock sa mga estante, mohimo 
sa mga order, molimpyo sa mga pasilidad, ug motabang 
sa mga patron sa mabination ug mahigugmaon nga 

paagi. Sa mga dapit nga walay kapangayoan sa mga 
butang gikan sa usa ka balay tipiganan sa bishop, ang 
mga lider kasagaran mohimo og pakigsabot sa lokal 
nga mga tindahan og mga grocery sa paghatag sa mga 
panginahanglan sa mga miyembro sa Simbahan.
KInatibuk-ang mga Serbisyo nga Gitanyag
Ang pagpalambo sa magpadayon og dugay nga mga 
kahanas sa poduksyon sa pagkaon ug mga kapangohaan 
nagtabang sa mga indibidwal ug sa komunidad 
pagpadaghan nga pagbarog sa kinaugalingong 
paningkamot. Isip usa ka paagi sa pag-awhag niini 
nga mga kahanas, ang mga boluntaryo sa Simbahan 
nakigtrabaho sa mga sakop sa National Association for 
the Advancement of colored People (NAACP) sa pag-
instalar og usa ka water-wise irrigation system diha sa 
Florence Fang Community Farm sa San Fransisco. Kini 
nga proyekto mosuporta og 100 ka mga pamilya diha sa 
wala maalagari nga dapit, ug kini usa sa daghang ingon 
nga tanaman sa komunidad nga mga programa nga 
gisuportahan sa Simbahan sa 2022. 
Gawas sa balay tipiganan sa mga bishop nga pag-apud-
apod, 26 milyon ka kilo sa pagkaon ang gi-donar pinaagi 
sa makatawhanong mga organisasyon, lakip sa lokal 
nga pagkaon nga mga pantry. Sama pananglitan, ang 
Simbahan mi-donar og hapit duol sa 18,144 ka kilo sa 
pagkaon nga suporta ngadto sa programa sa pagtabang 
og pagkaon nga gipadagan sa Christian Cultural Center 
sa Siyudad sa New York. Kini nga donasyon mitabang sa 
paghatag og pagkaon ngadto niadtong nanginahanglan 
pinaagi sa duha ka mga dapit nga nagtabang og 
gibanaban nga mga 1,250 ka tawo kada semana 
pagdawat og gikinahanglan nga mga butang sa grocery 
sama sa presko nga mga abot ug karne.
Sa dihang ang kalayo misunog sa hapit 22,680 ka 
kilo sa mga butang diha sa Maricopa Food Pantry sa 
Arizona, ang lokal nga Santos sa Ulahing mga Adlaw 
nga komunidad nag-uban sa pag-adto sa pagtan-aw kon 
unsay mahimo. Wala madugay human niana, duha ka 
susama sa trak nga mga palaliton sa Simbahan miabot 
diha sa pantry sa pagkaon. Agig dugan sa pagtanyag og 
pagkaon ngadto sa lokal nga komunidad, ang Maricopa 
Food Pantry nagplano sa pagtukod og balik nga may 

MGA DONASYON SA PAGKAON SA SIYUDAD SA KANSAS
Ang Community Service League sa Independence, 
Missouri, nagtabang og mga komunidad sa 
pagkab-ot sa ilang potensyal pinaagi sa paghatag 
og dinaliang kahopayan ngadto sa mga tawo nga 
nanginahanglan ug mga solusyon nga naggiya ngadto 
sa ekonomikanhong kalig-on. Sa Enero 2022, ang 
Simbahan mi-donar og labaw pa sa 45,360 ka kilo 
sa pagkaon ngadto sa Siyudad sa Kansas nga dapit. 
Ang unang paghatod miadto sa Community Service 

League. Pipila ka mga semana wala madugay, 45,360 
ka kilo gihatag ngadto sa Harvesters Community Food 
Network ug sa Redemptorist Social Service Center. 
“Nahibalo kita nga kon ang mga Missourian 
nanginahanglan o trahedya nahitabo, ang atong 
mga komunidad makasalig sa mga miyembro sa Ang 
Simbahan ni Jesukristo sa mga Santos sa Ulahing 
mga Adlaw sa paghatag og tabang,”miingon ang 
Gobernador sa Missouri, si Michael Parson.23

luna alang sa pagtudlo og pag-andam sa pagkaon, pagtipig 
sa pagkaon, ug mga klase sa pagbarog sa kinaugalingong 
paningkamot.
Kini nga mga paningkamot sa paghimo ug pagtipig sa 
pagkaon nagtugot sa Simbahan sa pagmintinar og usa ka 
proseso ug sistema sa pag-imbentaryo sa mga sangkap 
nga mahimong makuha diha sa panahon sa kalisod. Isip 
resulta, ang Simbahan andam sa pagtabang kon ang 
natural nga mga kalamidad, panag-away ug ubang mga 
emerhensiya mahitabo. 
Ang Simbahan nakigtrabaho sa lokal nga tabang nga 
mga organisasyon sa pagkuha ug pag-apud-apod sa 
pang-emerhensiya nga mga palaliton sa labing maayo 
ug epektibong mga paagi nga posible. Usahay kana 
nagpasabot sa paghatag og pundo sa pagkuha og mga 
pagkaon nga anaa sa lokal, samtang sa ubang mga 

panahon, kini nagpasabot sa pagpadala ug sa pag-apud-
apod sa pagkaon nga gihimo sa Amihanang Amerika. 
Sama pananglitan, human sa Hurricane Ian mibanlas 
sa Caribbean, ang Simbahan mipadala og siyam ka mga 
sudlanan sa pagpadala og humay, mga liso, pasta, ug 
ubang mga pagkaon, nga dayon giapud-apod sa lokal nga 
tabang nga mga organisasyon.
Pinaagi niini nga mga kontribusyon, ang Simbahan 
nagtumong sa pagtabang sa mga indibidwal ug mga 
pamilya sa pagtubag sa ilang mubo og panahon nga mga 
panginahanglan aron sila makapunting sa ilang mga 
paningkamot sa pagtukod sa taas og panahon nga pagbarog 
sa kinaugalingong paningkamot alang sa umaabot.

Mga Serbisyo sa Pamilya
	▪ 195,491 ka oras sa pagtambag
	▪ Mga serbisyo nga gitanyag sa 90 ka nasod ug mga 

teritoryo
	▪ 346,664 ka mga partisipante sa grupo sa pagkaayo sa 

adiksyon

MENTAL UG EMOSYONAL NGA KAHIMSOG nahimong 
usa ka kritikal nga pagpunting alang sa mga indibidwal, 
mga pamilya, ug mga komunidad. Ang Serbisyo sa 
Pamilya usa ka gipasiugdahan nga organisasyon sa 
Simbahan nga nagtabang sa paghatag og epektibo 
nga pag-amuma ug mga kapangohaan alang niadtong 
adunay sosyal ug emosyonal nga mga panginahanglan. 
Kita nagtanyag og pagtambag ngadto sa indibidwal 
nga mga miyembro sa Simbahan, mga pamilya, mga 
magtiayon, nag-inusara nga mga manganakay nga mga 
ginikanan, ug mga misyonaryo nga nagserbisyo sa 
Simbahan. Ang ilang mga panginahanglan mahimong 
gikan sa temporayo nga pagsulay ngadto sa nagpadayon 
nga mental o emotsyonal nga hagit.
Ang pagkaayo sa adiksiyon nga programa usa ka 
kapangohaan nga gitanyag pinaagi sa Church Family 
Services nga organisasyon. Kini nga programa 
naghatag og suporta alang niadtong nakigbisog uban 
sa mapugsanong mga kinaiya, ingon man sa ilang mga 
minahal. Ang libre nga programa anaa alang sa tanan, 
miyembro man sa Simbahan o dili. Kini gipangulohan 
sa tibuok kalibotan sa boluntaryo nga mga tawo kinsa 
naghimo sa pagkat-on nga masayon [facilitators], 
kadaghanan kinsa naayo gikan sa ilang kaugalingong 
pagkalabot sa adiksiyon nga mga hagit.
Sa salubatan nga unang tabang usa ka kritikal nga bahin 
sa emerhensiya nga tubag kon nagtabang sa mga tawo 
nga nag-atubang og krisis, sama sa natural nga mga 
kalamidad o armadong panag-away. Ang Family Service 
nagtrabaho sa pagtudlo ug pagtanyag og mga kahanas 
sa salubatan nga unang tabang sa tibuok kalibotan 
pinaagi sa gibansay nga kawani ug mga boluntaryo. 
Sa 2022, ang Family Services team mimantala og usa 

ka booklet sa mga kapangohaan sa pagbansay og mga 
indibidwal kon unsaon sa pagpangalagad ngadto sa mga 
hamtong, kabatan-onan ug kabataan atol sa krisis.
Kini nga mga kapangohaan nahimong ilabi ka 
makatabang ngadto niadtong kinsa gipugos sa pagbiya 
sa ilang mga panimalay. Ang mga boluntaryo ug 
pangserbisyo nga mga misyonaryo naggamit sa ilang 
pagbansay sa salabutan nga unang tabang sa paghatag 
og emosyonal nga suporta ngadto niini nga mga 
indibidwal nga nanginahanglan––suporta nga ingon 
usab ka gikinahanglan sama sa pagtanyag og pisikal nga 
pagtabang.

PAGTUKOD SA MGA TIGTUKOD
Sa 2022, ang Family Services naghatag og 
panudlo sa unang tabang sa salabutan ngadto sa 
mga lider, mga miyembro, mga misyonaryo, ug 
mga propesyonal nga mga doktor sa salabutan 
nagtabang sa makatawhanong mga proyekto sa 
tibuok kalibotan. Isip kabahin sa maong proyekto 
sa Haiti, si Marceus ug si Emmanuel midawat 
og binulan nga pagbansay ug suporta nga mga 
miting alang sa propesyonal nga mga doktor sa 
salabutan.
Kabahin niadto nga mga miting, misulat si 
Marceus, “ako sa tinuod natagbaw sa pagbansay. 
Kini sa tinuod nagtabang kanako, ug kini 
nagtabang sa akong asawa ug mga anak sa 
pagbaton og kalma nga espiritu kon ang yuta 
mouyog.” 
Misulat si Emmanuel, “Ako napasidunggan ug 
malipayon sa … paghatag pa sa mga tawo og 
higayon nga makahibalo niining mga butanga, 
ilabi na sa akong nasud diin ako nagpuyo. 
Hapit tanan nga mga tawo sa gihapon mibati 
og emosyon ug nagkinahanglan og daghang 
psychological nga tabang.”

	▪ 14,186 ka grupo sa pagbarog sa kinaugalingong 
paningkamot

	▪ 106,261 ka partisipante
	▪ Gitanyag sa 88 ka mga nasod ug mga teritoryo

KURSO SA PAGBAROG SA KINAUGALINGONG 
PANINGKAMOT NAGTABANG sa mga miyembro sa 
Simbahn nga makakat-on sa mga baroganan ug kahanas 
nga mohatag kanila og gahom sa  pag-amuma alang 
sa ilang kaugalingong mga panginahanglan. Ang mga 
kurso naglakip sa mga hilisgotan sama sa unsaon sa 
pagpangita og trabaho, unsaon sa pagsugod og negosyo, 
unsaon sa pagdumala sa mga panalapi, unsaon sa 
pagtukod og emosyonal nga kalig-on, ug uban pa. Kini 
nga mga klase naglakip og senemana nga buluhaton sa 
pagbasa, mga panaghisgotan, ug mga check-in sa ubang 
mga sakop sa grupo.
Sa 2022, ang Simbahan mitabang og 14,186 ka grupo 
sa pagbarog sa kinaugalingong paningkamot sa 88 ka 
nasud sa tibuok kalibotan. Miserbisyo kini nga grupo 
og labaw sa 106,261 ka indibidwal nga usa niadto mao 
si Jacquie. Si Jacquie usa ka maestra kinsa nagpadagan 
og usa ka negosyo sa potograpiya sa California. Gibati 
niya ang daghang kakulba ug kaugtas samtang siya 
nagsagubang og tulo ka trabaho, negosyo, ug pamilya. 
Nahibalo si Jacquie nga gusto siya nga mas mamaayo sa 
pagdumala sa iyang mga emosyon, busa misugod siya 
sa pagtambong og kurso sa emosyonal nga kalig-on. 
Human makakompleto sa kurso, mipakigbahin si 
Jacquie nga nakaplagan niya ang bag-ong paglaom uban 
sa tabang sa ubang mga partisipante, ug gibati niya nga 
mas andam sa pag-atubang sa mga hagit sa kinabuhi.
Giatubang ni Steve ang susamang mga hagit sa dihang 
nawad-an siya og trabaho samtang nakigbisog siya sa 
adiksiyon sa opioids. Nahimo siyang dili makatrabaho, 
nga naghimo kaniya ug sa iyang pamilya nga nagkalisud-
lisod sa panalapi. Sa dihang siya mibalik sa pagtrabaho, 
si Steve ug ang iyang asawa mihukom sa pag-apil sa 
personal nga kurso sa panalapi. Ang mga batasan 

PAGKAT-ON OG MGA KAHANAS SA 
PAGSAGUBANG SA MGA HAGIT SA KINABUHI
Sa Switzerland, si Kelly ug ang iyang asawa nga 
si Maria mitabang sa kurso nga emosyonal nga 
kalig-on alang sa pipila ka mga miyembro sa ilang 
lokal nga kongregasyon. Bisan og sa sinugdanan 
nagpanuko sa pag-apil, ang kurso mitabang kang 
Kelly ug ni Maria nga makakat-on mahitungod sa 
emosyonal nga mga hagit.
Kini nakita nga mapuslanon samtang 
sila nakigtrabaho sa pagtabang sa ilang 
kaugalingong anak nga lalaki, kinsa nakigbisog sa 
kakulang og atensiyon og sobra ka lihok (ADHD) 
ug depresyon. Apan ang kahimtang miabot sa 
hilabihang ka grabe sa dihang si Kelly unang 
giatake wala madugay human niana.
“Nakahimo ako sa pagbalik ngadto sa pipila ka 
mga baroganan nga among gihisgotan, sama 
sa pagpugong sa imong pagginhawa,”miingon 
si Kelly. “Ang pagggunit ngadto sa angkla 
sa Manluluwas ug ang mga baroganan sa 
emosyonal nga kalig-on, ang tawo makabuhat og 
mga milagro.”

nga ilang nakat-onan diha sa kurso mitabang ni Steve 
ug sa iyang asawa sa pagkab-ot sa ilang tumong nga 
mahimong luwas sa utang. Sila gani nakahimo sa 
pagtigom og igong ipalit og usa ka bag-ong panimalay 
ug natuman ang pinansyal nga kalig-on nga ilang 
gikinahanglan sa pagsuporta sa ilang pamilya.

Kurso sa Pagbarog sa Kinaugalingong Paningkamot

Mga Serbisyo sa Pang-empleyo ug Deseret Industries
	▪ 4,127 girekord nga napahimutang og trabaho
	▪ 9,186 naalagaran nga mga kauban Sa Deseret 

Industries
	▪ 77,330 ka mga muwebles nga nahimo

KAMI NAGTUO NGA ANG PAGTABANG SA mga 
tawo nga makahimo sa pagbarog sa kinaugalingong 
paningkamot nagdugang sa ilang abilidad sa paghimo 
og mga pagpili alang sa ilang mga kaugalingon. Ang 
Mga Serbisyo sa Pang-empleyo naghatag og mga 
kagamitan ug pagtudlo sa pagtabang sa mga miyembro 
sa Simbahan sa pagpangita og trabaho, pagsugod og 
mga negosyo, ug pag-uswag diha sa ilang mga trabaho.
Sa 2022, liboan ka nangita og mga trabaho migamit 
sa kaugalingong pagtabang nga mga kapangohaan ug 
grupo nga miapil kanato nagpunting sa pagdugang 
sa kahanas sa pagpangita og trabaho ug networking. 
Pinaagi sa Mga Serbisyo sa Pang-empleyo, nakat-onan 
nila ang mga kahanas sama sa unsaon sa pagbuhat 
og resume, interbyu alang sa usa ka trabaho, ug 
sa pagpangita og trabaho. Sama pananglitan, ang 
Active Job Search nga programa nagsilbe isip usa 
ka networking nga himan alang niadtong nangita 
og bag-o o mas maayo nga pang-empleyo. Kadtong 
anaa sa programa nakigbahin og mga oportunidad sa 
pagtrabaho, nagdawat og suporta, ug nagbansay og mga 
kahanas sa pagpangita og trabaho.
Ang Deseret Industries (DI) nagtabang sa mga 
miyembro sa Simbahan ug sa uban sa pagbuntog sa 
mga babag sa pang-empleyo. Kini nga mga babag 
mahimong maglakip sa pisikal nga kakulangan, mga 
pakigbisog sa kahimsog sa pangisip, mga kriminal 
rekord, o kasaysayan sa adiksiyon. Ang DI ug ang 
Deseret Manufacturing naghatag og usa ka luwas nga 
panahon sa pagkat-on og bag-ong mga kahanas pinaagi 
sa pagbansay samtang nagtrabaho, pagtugot sa mga 
kauban sa pagkat-on sa tanan gikan sa paggamit sa 
register nga makina ug pagtsek sa imbentaryo ngadto sa 
pagpadagan og forklift ug panghimo og muwebles. 

Agig dugang sa pagbansay sa kahanas, ang mga kauban 
pagasuportahan sa mga magtatambag sa kalamboan, 
kinsa magtabang kanila sa paghimo og mga tumong ug 
paghimo og plano sa pagkab-ot niadto nga mga tumong. 
Ang DI naghatag usab og pinansyal nga tabang alang sa 
edukasyon ug pagbansay. Ang mga kauban sa DI kinsa 
andam sa pagpangita og bag-ong trabaho makagamit 
sa ubang mga aspeto sa suporta sa pang-empleyo, lakip 
ang usa ka unom-ka-semanang-kahanas sa pagpangitag-
trabaho nga workshop ug tagsa-tagsa nga personal nga 
pagtudlo.
Ang DI nagsuporta sa komunidad pinaagi sa paghatag 
sa mga kinahanglanon sa makab-ot nga presyo. Ang 
mga miyembro sa Simbahan nga nanginahanglan 
mahimo usab nga makakuha sa gikinahanglan nga mga 
butang sama sa mga sapatos, mga sapot, muwebles, ug 
ubang mga kinahanglanon nga walay bayad, nga may 
pagduso gikan sa ilang bishop. Ang DI nag-amot pa 
ngadto sa lokal nga mga komunidad pinaagi sa mga 
paghatag [grant] nga nagtugot og gi-aprobahan sa 
dili mangganansya nga mga grupo sa pag-angkon og 
walay bayad nga mga butang alang sa paggamit sa ilang 
mga dapit. Ang DI nagdumala og 12,954 niini nga mga 
panghatag [grant] sa 2022.

“Sa dili pa kita sa tinuod makahigugma 
sa Dios ug sa atong silingan, kita 
kinahanglan gayod nga mobati og una sa 
gugma sa Dios alang kanato isip Iyang 
mga anak. Kon atong mabati ang gugma 
sa Dios alang kanato, kita magtinguha 
sa paghigugma og balik Kaniya.” 
– –S IS TER K R IS T IN M. Y EE  
Ikaduhang Magtatambag sa Kinatibuk-ang Kapangulohan sa 
Relief Society2 4

Ang tindahan sa DI sa pagdaginot ug modelo sa 
donasyon sa komunidad nagtugot kanato sa paghupot og 
minilyon ka kilo sa mga butang gikan sa mga labayanan 
sa basura [landfill] pinaagi sa pagtabon og yuta matag 
tuig. Ang mga butang nga dili mabaligya gihimo ngadto 
sa laing butang nga magamit [recycle], ug sa 2022 
lamang, ang DI naka-recycle og 33,121,034 ka kilo sa 
gidonar nga mga butang kaysa ipalabay kini ngadto sa 
labayanan sa basura. 

Pinaagi sa tindahan niini sa pagdaginot, mga pasilidad sa 
panghimo, ug mga sentro sa donasyon, ang DI anaa––
sa kinauyokan niini––usa ka pagbansay sa pagtrabaho 
programa nga gitukod sa paghatag og gahom sa mga 
tawo ug sa pagdugang sa ilang mga oportunidad. Sa 
karon ang Simbahan nagpadagan og 46 ka DI nga mga 
tindahan sa pagdaginot ug mga sentro sa donasyon sa 
tibuok walo ka estados. Sa panahon sa 2022, ang labing 
bag-o nga DI nga tindahan––anaa nahimutang sa 
Saratoga Springs ,Utah––gipahinungod ug giablihan 
alang sa paggamit.

PAGPANGITA OG TRABAHO PINAAGI SA PAGTUDLO
Sa dihang si Dustin nakaamgo nga siya wala nay 
trabaho human sa daghang katuigan diha sa iyang 
kompaniya, dili siya sigurado kon asa magsugod sa 
iyang pagpangita alang sa usa ka bag-ong trabaho. 
Giawhag siya sa iyang igsoong babaye sa pag-apil 
og usa ka aktibong grupo sa pagpangita og trabaho, 
naghatag og gibug-aton nga ang programa may 
epekto alang niadto kinsa mihatag og paningkamot.
Nakakaplag si Dustin og usa ka grupo diha sa iyang 
dapit ug misugod sa pagkat-on og mga paagi nga siya 

mas maayong makabaligya sa iyang kaugalingon isip 
usa ka kandidato. Atol sa senemanang mga miting 
uban sa magtutudlo, mibuhat siya og usa ka resume, 
nangandam ug nagbansay sa mga interbyu ug 
migahin og panahon sa networking.
Human sa daghang mga semana, si Dustin nakakita 
og trabaho human sa pagkonektar sa usa ka kanhi 
empleyado. “Kon wala pa ang pagtudlo, ug kon ako 
wala gayod mobuhat, dili unta ako makatrabaho.” 
miingon si Dustin.25

Pagpalabay nga Mga Serbisyo
	▪ 7,464 ka individual natabangan
	▪ Sobra sa 31,870 ka oras sa boluntaryo nga serbisyo

USAHAY ANG MGA TAWO NAGKINAHANGLAN OG 
SUPORTA samtang sila nakighiusa ngadto sa ilang 
komunidad. Kini naglakip sa mga tawo nga nakagaws na 
sa mga bilanggoan, nagsinati og pagkawalay pinuy-anan, 
o nagpaayo gikan sa pamaligya o pamalit nga ilegal, 
ingon man sa mga betrano o mga indibidwal kinsa bag-o 
nga milalin o milayas sa ilang nasud nga natawhan. Ang 
Pagpalabay nga mga Serbisyo naghatag og suporta 
ngadto niining mga indibidwal––mga miyembro sa 
Simbahan ug kadtong anaa sa komunidad––samtang 
sila nagsugod og bag-ong kinabuhi. 
Ang Pagpalabay nga mga Serbisyo nagpunting sa usa 
ka paagi sa pagtan-aw sa tibuok pagkatawo [holistic 
approach] ngadto sa pagbarog sa kinaugalingong 
paningkamot, ug ang mga sakop sa kawani 
makigtrabaho sa ilang mga kliyente sa pagtubag og 
importante nga mga isyu ug sa paghatag og emosyonal 

nga suporta. Ang Pagpalabay nga mga Serbisyo 
nagpadagan og pito ka mga dapit sa Estados Unidos, 
nagtanyag og temporal, mental, ug espiritwal nga 
tabang. Ang mga kliyente nagdawat og tabang gikan 
sa laray sa mga empleyado sa Pagpalabay nga mga 
Serbisyo, pangserbisyong mga misyonaryo ug mga 
boluntaryo––lakip ang lokal nga mga miyembro sa 
Simbahan. 
Sa kadugayan, ang mga indibidwal mahimong iduso 
ngadto sa dugang nga suporta nga mga organisasyon 
sama sa Mga Serbisyo sa Pang-empleyo o Deseret 
Industries. Mahimo usab sila nga iduso ngadto sa laing 
dili mangganansya nga mga ahensiya, mga yunit sa 
kahimsog sa pangisip, o mga organisasyon sa komunidad 
nga nagtabang kanila sa ilang taas nga panahong 
pagpanaw ngadto sa pagbarog sa kinaugalingong 
paningkamot. 
Kadtong kinsa natabangan hatagan usab sa higayon sa 
pag-alagad sa uban, nga magdugang sa ilang pagbati 
og ka maayo samtang ilang makita ang bili nga ilang 
gidugang ngadto sa mga kinabuhi sa uban.

PAGDAWAT OG TABANG SA PAGSUGOD OG USAB
Human sa mga katuigan sa pakigbisog sa grabe nga 
schizophrenia ug naglaygay nga walay kapuy-an, si 
Kitty mihukom sa pagsugod og bag-ong kinabuhi sa 
Utah, naghimo sa taas nga panaw nga naglakaw. Sa 
dihang siya miabot, ang mga higala kinsa nagsinati 
usab og kawalay kapoy-an mitabang kaniya sa 
pagtultol ngadto sa opisina sa Pagpalabay nga 
mga Serbisyo.
Ang kawani diha sa iyang lokal nga Pagpalabay 
nga mga Serbisyo mihatag kaniya og pagkaon, 
sinina, ug ubang mga kinahanglanon, apan ilang 
nailhan nga unsay labing gikinahanglan ni Kitty 
mao ang pakighigala ug gugma. Gitabangan 

siya nila sa pagboluntaryo sa iyang panahon sa 
DeseretIndustries, diin siya misugod sa paghimo og 
mga higala. Sa hinay, ang iyang mga pagbati og kasuko 
ug pagkabiniyaan mikunhod.
Human sa pipila ka panahon, mihukom si Kitty nga igo 
na siya ka komportable sa pagsulay nga mangita og 
trabaho. Ang iyang Pagpalabay nga mga Serbisyo nga 
opisina mikonektar kaniya ngadto sa Mga Serbisyo 
sa Pang-empleyo, diin siya gitabangan sa pagbuhat 
og resume. Kini nga tabang mitabang kaniya sa 
pagtubo nga mas independente ug sa pagbarog sa 
kinaugalingong paningkamot.

*Ngalan giusab

Unsa Ang Akong Mahimo?

“Kon kita anaa sa pagserbisyo sa uban, kita dili kaayo maghunahuna sa atong mga 
kaugalingon, ug ang Espiritu Santo mas makadali sa pagduol kanato ug makatabang 
kanato diha sa atong tibuok kinabuhi nga pagpangita nga makabaton sa gasa sa 
gugma nga putli nga gitugyan diha kanato.”
—PRESIDENTE HENRY B. EYRING, IKADUHANG MAGTATAMBAG SA UNANG KAPANGULOHAN26

Pagserbisyo sa Inyong Komunidad

“Daghang mga higayon, unsay atong 
gibuhat dili makita o mahibaloan sa 
uban. Hinoon, ang Dios nahibalo, ug Siya 
nagpanalangin kanato kon kita moalagad 
sa hilom, dili makita nga mga paagi.”
– – PR ESIDENTE SUS A N H. POR TER  
Kinatibuk-ang Presidente sa Primary2 7

KON GIBATI NIMO ANG KADASIG SA PAGSERBISYO, 
ang mosunod nga mga lakang makatabang kanimo 
sa paghimo sa labing dako nga impluwensya alang sa 
kaayohan.

1. Pag-ila og usa ka Panginahanglan 
Ang labing maayo nga pagsugod mao ang 
pagtan-aw sa naglibot kanimo ug sa pag-ila og mga 
panginahanglan nga anaa sa imong komunidad.

•	 Unaha ang labing dako nga 
panginahanglan nga anaa sulod sa imong 
impluwensiya.

•	 Pangitaa ug pagkat-on mahitungod sa lokal 
nga mga organisasyon ug mga proyekto.

•	 Samtang ang serbisyo kanunay nga 
nagpakita sa gugma sa Dios alang sa uban, 
kini kinahanglan nga dili buhaton uban sa 
katuyoan sa pagpamugos og personal nga 
mga tinuohan diha sa uban. Himoa nga ang 
imong maayo nga mga buhat ang mosulti. 

4. Ipakigbahin ang Imong mga Kasinatian
Kita makigbahin sa atong mga kasinatian sa pagdapit ug pagdasig sa uban ngadto sa paglihok. 
Ang pagbaton og mga oportunidad sa pag-ila, pakigbahin, ug pagsaulog og malampuson nga 
mga buhat sa serbisyo nag-awhag niadtong imong gitabangan ug nagdasig gani og dugang 
pang mga indibidwal sa pag-alagad.

•	 Pakigsulti ngadto sa imong mga higala ug pamilya mahitungod sa imong 
makatawhanong trabaho. Dapita sila nga moapil kanimo.

•	 Sa mga pahina sa imong social media, pakigbahin og mga istorya mahitungod sa 
mga panalangin sa serbisyo nga imong nakita––diha sa imong kinabuhi ug sa mga 
kinabuhi niadtong imong gialagaran.

•	 Konektar ngadto sa mga pahina sa social media sa dili manggansya nga mga 
organisasyon nga ikaw nakigtrabaho diha sa imong komunidad. Pakigbahin sa 
imong positibo nga mga kasinatian uban kanila.

2. Paminaw ug Pagkat-on
Paggahin og panahon sa pagpaminaw ngadto sa mga indibidwal kinsa labing naapektuhan sa 
isyu. Ang pagpaminaw ug pagpaninguha sa pagsabot sa mga babag nga giatubang niatong 
naglibot kanato nagtudlo kanato kon unsaon sa paghatag og makahuluganong pagtabang.

•	 Pakig uban sa mga indibidwal isip usa ka kauban ug kaparehas. Tan-awa ang mga 
tawo diha sa mata, tawga sila sa ilang ngalan, itanyag ang imong pagtabang.

•	 Pangutan-a ang imong mga pangagpas, isalikway ang mga pagdaot, ug paninguhaa 
ang tinuod nga pagsabot.

•	 Unaha ang mga relasyon ibabaw sa bisan unsa nga kalainan sa opinyon.

3. Paghimo og Plano
Ang labing epektibo nga makatawhanong pagtabang naglakip sa mga indibidwal ug mga 
komunidad samtang ikaw nagplano og mga solusyon nga mosulbad sa dinaliang mga 
panginahanglan ug naghatag og agianan sa pagtukod og pagbarog sa kinaugalingong 
paningkamot.

•	 Tahora ang mga gusto, mga tinuohan, ug mga kostumbre niadtong gitinguha 
nimong tabangan.

•	 Dapita kadtong imong gialagaran sa pagtabang og pagpalambo og usa ka plano 
pinaagi sa pagpangutana sama ingon niini:

	 Unsa ang imong nasulayan na sa pagtubag niini nga panginahanglan?

	 Unsa ang gusto nimong sulayan?

	 Unsaon, kanus-a,ug asa, nimo gustong modawat og tabang?



46

Mga Kapangohaan nga Tun-an Pa

Sa pagkat-on pa og dugang, sunda kami sa:
ChurchofJesusChrist.org | Caring.ChurchofJesusChrist.org| JustServe.org | DeseretIndustries.org | AddictionRecovery.ChurchofJesusChrist.org

Sa pagkuha og dugang pa nga impormasyon mahitungod sa atong makatawhanong trabaho sa tibuok kalibotan ug 
sa pag-apil diha sa imong komunidad, sunda kami sa:

Gamita ang code diha sa wala sa pag-download sa JustServe nga app ug sa pagsugod 
diha sa usa ka lokal nga proyekto sa serbisyo sa inyong dapit.

@Caring.ChurchofJesusChrist
@DeseretIndustriesThrift
@JustServe.org

@Caring.ChurchofJesusChrist
@DeseretIndustries
@Just_Serve

“Sila kinsa andam nga tawagon nga katawhan 
sa Ginoo ‘andam sa pagtambayayong sa usag 

usa nga mga alantuson, … sa pagbangotan uban 
niadto nga nagbangotan; … ug [sa] paghupay 
niadto nga nagkinahanglan sa kahupayan.’”

––PRESIDENTE RUSSELL M. NELSON 
Presidente sa Ang Simbahan ni Jesukristo sa 

mga Santos sa Ulahing mga Adlaw28 


